
ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾ -
ಞ್ಚತುರ್ಥಕಾಣ್ಡೇ  ಪ್ರಥಮಃ  ಪ್ರಶ್ನಃ - ಅಗ್ನಿಚಿತ್ಯಙ್ಗ
ಮನ್ತ್ರಪಾಠಾಭಿಧಾನಂ

ಓ -ನ್ನಮಃ  ಪರಮಾತ್ಮನೇ , ಶ್ರೀ  ಮಹಾಗಣಪತಯೇ  ನಮಃ ,
ಶ್ರೀ  ಗುರುಭ್ಯೋ  ನಮಃ  ।  ಹ॒ರಿಃ॒  ಓಮ್  ॥

ಯು॒ಞ್ಜಾ॒ನಃ  ಪ್ರ॑ಥ॒ಮ -ಮ್ಮನ॑ಸ್ತ॒ತ್ವಾಯ॑  ಸವಿ॒ತಾ
ಧಿಯಃ॑  ।  ಅ॒ಗ್ನಿ -ಞ್ಜ್ಯೋತಿ॑ರ್ನಿ॒ಚಾಯ್ಯ॑  ಪೃಥಿ॒ವ್ಯಾ
ಅದ್ಧ್ಯಾ  ಽಭ॑ರತ್  ॥  ಯು॒ಕ್ತ್ವಾಯ॒  ಮನ॑ಸಾ  ದೇ॒ವಾನ್ -
ಥ್ಸುವ॑ರ್ಯ॒ತೋ  ಧಿ॒ಯಾ  ದಿವ᳚ಮ್  ।  ಬೃ॒ಹಜ್ಜ್ಯೋತಿಃ॑
ಕರಿಷ್ಯ॒ತ -ಸ್ಸ॑ವಿ॒ತಾ  ಪ್ರಸು॑ವಾತಿ॒  ತಾನ್  ॥
ಯು॒ಕ್ತೇನ॒  ಮನ॑ಸಾ  ವ॒ಯ -ನ್ದೇ॒ವಸ್ಯ॑  ಸವಿ॒ತು -ಸ್ಸ॒ವೇ  ।
ಸು॒ವ॒ರ್ಗೇಯಾ॑ಯ॒  ಶಕ್ತ್ಯೈ᳚  ॥  ಯು॒ಞ್ಜತೇ॒  ಮನ॑  ಉ॒ತ
ಯು॑ಞ್ಜತೇ॒  ಧಿಯೋ॒  ವಿಪ್ರಾ॒  ವಿಪ್ರ॑ಸ್ಯ  ಬೃಹ॒ತೋ
ವಿ॑ಪ॒ಶ್ಚಿತಃ॑  ।  ವಿ  ಹೋತ್ರಾ॑  ದಧೇ  ವಯುನಾ॒  ವಿದೇಕ॒  ಇ - [
ವಯುನಾ॒  ವಿದೇಕ॒  ಇತ್ , ಮ॒ಹೀ  ದೇ॒ವಸ್ಯ॑ ] 1

-ನ್ಮ॒ಹೀ  ದೇ॒ವಸ್ಯ॑  ಸವಿ॒ತುಃ  ಪರಿ॑ಷ್ಟುತಿಃ  ॥  ಯು॒ಜೇ
ವಾ॒ -ಮ್ಬ್ರಹ್ಮ॑  ಪೂ॒ರ್ವ್ಯ -ನ್ನಮೋ॑ಭಿ॒ರ್ವಿ  ಶ್ಲೋಕಾ॑
ಯನ್ತಿ  ಪ॒ಥ್ಯೇ॑ವ॒  ಸೂರಾಃ᳚  ।  ಶೃ॒ಣ್ವನ್ತಿ॒  ವಿಶ್ವೇ॑
ಅ॒ಮೃತ॑ಸ್ಯ  ಪು॒ತ್ರಾ  ಆ  ಯೇ  ಧಾಮಾ॑ನಿ  ದಿ॒ವ್ಯಾನಿ॑
ತ॒ಸ್ಥುಃ  ॥  ಯಸ್ಯ॑  ಪ್ರ॒ಯಾಣ॒ಮನ್ವ॒ನ್ಯ
ಇದ್ಯ॒ಯುರ್ದೇ॒ವಾ  ದೇ॒ವಸ್ಯ॑  ಮಹಿ॒ಮಾನ॒ಮರ್ಚ॑ತಃ  ।  ಯಃ
ಪಾರ್ಥಿ॑ವಾನಿ  ವಿಮ॒ಮೇ  ಸ  ಏತ॑ಶೋ॒  ರಜಾಗ್ಂ॑ಸಿ  ದೇ॒ವ -
ಸ್ಸ॑ವಿ॒ತಾ  ಮ॑ಹಿತ್ವ॒ನಾ  ॥  ದೇವ॑  ಸವಿತಃ॒  ಪ್ರಸು॑ವ
ಯ॒ಜ್ಞ -ಮ್ಪ್ರಸ॑ವ  [ ] 2

ಯ॒ಜ್ಞಪ॑ತಿ॒ -ಮ್ಭಗಾ॑ಯ  ದಿ॒ವ್ಯೋ  ಗ॑ನ್ಧ॒ರ್ವಃ  ।
ಕೇ॒ತ॒ಪೂಃ  ಕೇತ॑ನ್ನಃ  ಪುನಾತು
ವಾ॒ಚಸ್ಪತಿ॒ರ್ವಾಚ॑ಮ॒ದ್ಯ  ಸ್ವ॑ದಾತಿ  ನಃ  ॥  ಇ॒ಮ -ನ್ನೋ॑
ದೇವ  ಸವಿತರ್ಯ॒ಜ್ಞ -ಮ್ಪ್ರಸು॑ವ  ದೇವಾ॒ಯುವಗ್ಂ॑
ಸಖಿ॒ವಿದಗ್ಂ॑  ಸತ್ರಾ॒ಜಿತ॑ -ನ್ಧನ॒ಜಿತಗ್ಂ॑
ಸುವ॒ರ್ಜಿತ᳚ಮ್  ॥  ಋ॒ಚಾ  ಸ್ತೋಮ॒ಗ್ಂ॒  ಸಮ॑ರ್ಧಯ



ಗಾಯ॒ತ್ರೇಣ॑  ರಥನ್ತ॒ರಮ್  ।  ಬೃ॒ಹ -ದ್ಗಾ॑ಯ॒ತ್ರವ॑ರ್ತನಿ
॥  ದೇ॒ವಸ್ಯ॑  ತ್ವಾ  ಸವಿ॒ತುಃ  ಪ್ರ॑ಸ॒ವೇ᳚
ಽಶ್ವಿನೋ᳚ರ್ಬಾ॒ಹುಭ್ಯಾ᳚ -ಮ್ಪೂ॒ಷ್ಣೋ  ಹಸ್ತಾ᳚ಭ್ಯಾ -
ಙ್ಗಾಯ॒ತ್ರೇಣ॒  ಛನ್ದ॒ಸಾ  ಽಽದ॑ದೇ -
ಽಙ್ಗಿರ॒ಸ್ವದಭ್ರಿ॑ರಸಿ॒  ನಾರಿ॑ - [ನಾರಿಃ॑ , ಅ॒ಸಿ॒
ಪೃ॒ಥಿ॒ವ್ಯಾ -ಸ್ಸ॒ಧಸ್ಥಾ॑ -] 3

-ರಸಿ  ಪೃಥಿ॒ವ್ಯಾ -ಸ್ಸ॒ಧಸ್ಥಾ॑ -ದ॒ಗ್ನಿ -
ಮ್ಪು॑ರೀ॒ಷ್ಯ॑ಮಙ್ಗಿರ॒ಸ್ವದಾ  ಭ॑ರ॒  ತ್ರೈಷ್ಟು॑ಭೇನ
ತ್ವಾ॒  ಛನ್ದ॒ಸಾ  ಽಽದ॑ದೇ -ಽಙ್ಗಿರ॒ಸ್ವ -ದ್ಬಭ್ರಿ॑ರಸಿ॒
ನಾರಿ॑ರಸಿ॒  ತ್ವಯಾ॑  ವ॒ಯಗ್ಂ  ಸ॒ಧಸ್ಥ॒  ಆಗ್ನಿಗ್ಂ
ಶ॑ಕೇಮ॒  ಖನಿ॑ತು -ಮ್ಪುರೀ॒ಷ್ಯ॑ -ಞ್ಜಾಗ॑ತೇನ  ತ್ವಾ॒
ಛನ್ದ॒ಸಾ  ಽಽದ॑ದೇ -ಽಙ್ಗಿರ॒ಸ್ವದ್ಧಸ್ತ॑  ಆ॒ಧಾಯ॑
ಸವಿ॒ತಾ  ಬಿಭ್ರ॒ದಭ್ರಿಗ್ಂ॑  ಹಿರ॒ಣ್ಯಯೀ᳚ಮ್  ।  ತಯಾ॒
ಜ್ಯೋತಿ॒ರಜ॑ಸ್ರ॒ -ಮಿದ॒ಗ್ನಿ -ಙ್ಖಾ॒ತ್ವೀ  ನ॒  ಆ
ಭ॒ರಾನು॑ಷ್ಟುಭೇನ  ತ್ವಾ॒  ಛನ್ದ॒ಸಾ  ಽಽದ॑ದೇ -
ಽಙ್ಗಿರ॒ಸ್ವತ್  ॥  4 ॥
(ಇ –ದ್ಯ॒ಜ್ಞ -ಮ್ಪ್ರಸು॑ವ॒  – ನಾರಿ॒  – ರಾನು॑ಷ್ಟುಭೇನ
ತ್ವಾ॒  ಛನ್ದ॑ಸಾ॒  – ತ್ರೀಣಿ॑  ಚ ) (ಅ . 1)

ಇ॒ಮಾಮ॑ಗೃಭ್ಣ -ನ್ರಶ॒ನಾಮೃ॒ತಸ್ಯ॒  ಪೂರ್ವ॒  ಆಯು॑ಷಿ
ವಿ॒ದಥೇ॑ಷು  ಕ॒ವ್ಯಾ  ।  ತಯಾ॑  ದೇ॒ವಾ -ಸ್ಸು॒ತಮಾ
ಬ॑ಭೂವುರ್ -ಋ॒ತಸ್ಯ॒  ಸಾಮ᳚ನ್ -ಥ್ಸ॒ರಮಾ॒ರಪ॑ನ್ತೀ  ॥
ಪ್ರತೂ᳚ರ್ತಂ -ವಾಁಜಿ॒ನ್ನಾ  ದ್ರ॑ವ॒  ವರಿ॑ಷ್ಠಾ॒ಮನು॑
ಸಂ॒ ​ವಁತ᳚ಮ್  ।  ದಿ॒ವಿ  ತೇ॒  ಜನ್ಮ॑  ಪರ॒ಮಮ॒ನ್ತರಿ॑ಖ್ಷೇ॒
ನಾಭಿಃ॑  ಪೃಥಿ॒ವ್ಯಾಮಧಿ॒  ಯೋನಿಃ॑  ॥  ಯು॒ಞ್ಜಾಥಾ॒ಗ್ಂ॒
ರಾಸ॑ಭಂ -ಯುಁ॒ವಮ॒ಸ್ಮಿನ್ . ಯಾಮೇ॑  ವೃಷಣ್ವಸೂ  ।  ಅ॒ಗ್ನಿ -
ಮ್ಭರ॑ನ್ತಮಸ್ಮ॒ಯುಮ್  ॥  ಯೋಗೇ॑ಯೋಗೇ  ತ॒ವಸ್ತ॑ರಂ॒ -
ವಾಁಜೇ॑ವಾಜೇ  ಹವಾಮಹೇ  ।  ಸಖಾ॑ಯ॒  ಇನ್ದ್ರ॑ಮ॒ತಯೇ᳚  ॥
ಪ್ರ॒ತೂರ್ವ॒ - [ಪ್ರ॒ತೂರ್ವನ್ನ್॑ ,
ಏಹ್ಯ॑ವ॒ಕ್ರಾಮ॒ನ್ನಶ॑ಸ್ತೀ ] 5

-ನ್ನೇಹ್ಯ॑ವ॒ಕ್ರಾಮ॒ನ್ನಶ॑ಸ್ತೀ  ರು॒ದ್ರಸ್ಯ॒
ಗಾಣ॑ಪತ್ಯಾ -ನ್ಮಯೋ॒ಭೂರೇಹಿ॑  ।
ಉ॒ರ್ವ॑ನ್ತರಿ॑ಖ್ಷ॒ಮನ್ವಿ॑ಹಿ  ಸ್ವ॒ಸ್ತಿ
ಗ॑ವ್ಯೂತಿ॒ರಭ॑ಯಾನಿ  ಕೃ॒ಣ್ವನ್ನ್  ॥  ಪೂ॒ಷ್ಣಾ  ಸ॒ಯುಜಾ॑
ಸ॒ಹ  ।  ಪೃ॒ಥಿ॒ವ್ಯಾ -ಸ್ಸ॒ಧಸ್ಥಾ॑ದ॒ಗ್ನಿ -
ಮ್ಪು॑ರಿ॒ಷ್ಯ॑ -ಮಙ್ಗಿರ॒ಸ್ವ -ದಚ್ಛೇ᳚ಹ್ಯ॒ಗ್ನಿ -
ಮ್ಪು॑ರೀ॒ಷ್ಯ॑  -ಮಙ್ಗಿರ॒ಸ್ವದ -ಚ್ಛೇ॑ಮೋ॒ -ಽಗ್ನಿ -
ಮ್ಪು॑ರೀ॒ಷ್ಯ॑ -ಮಙ್ಗಿರ॒ಸ್ವ -ದ್ಭ॑ರಿಷ್ಯಾಮೋ॒ -ಽಗ್ನಿ -
ಮ್ಪು॑ರೀ॒ಷ್ಯ॑ -ಮಙ್ಗಿರ॒ಸ್ವ -ದ್ಭ॑ರಾಮಃ  ॥



ಅನ್ವ॒ಗ್ನಿರು॒ಷಸಾ॒ -ಮಗ್ರ॑ಮಖ್ಯ॒ -ದನ್ವಹಾ॑ನಿ
ಪ್ರಥ॒ಮೋ  ಜಾ॒ತವೇ॑ದಾಃ  ।  ಅನು॒  ಸೂರ್ಯ॑ಸ್ಯ  [ಸೂರ್ಯ॑ಸ್ಯ ,
ಪು॒ರು॒ತ್ರಾ  ಚ॑ ] 6

ಪುರು॒ತ್ರಾ  ಚ॑  ರ॒ಶ್ಮೀನನು॒  ದ್ಯಾವಾ॑ಪೃಥಿ॒ವೀ  ಆ  ತ॑ತಾನ
॥  ಆ॒ಗತ್ಯ॑  ವಾ॒ಜ್ಯದ್ಧ್ವ॑ನ॒ -ಸ್ಸರ್ವಾ॒  ಮೃಧೋ॒
ವಿಧೂ॑ನುತೇ  ।  ಅ॒ಗ್ನಿಗ್ಂ  ಸ॒ಧಸ್ಥೇ॑  ಮಹ॒ತಿ  ಚಖ್ಷು॑ಷಾ॒
ನಿ  ಚಿ॑ಕೀಷತೇ  ॥  ಆ॒ಕ್ರಮ್ಯ॑  ವಾಜಿ -
ನ್ಪೃಥಿ॒ವೀಮ॒ಗ್ನಿಮಿ॑ಚ್ಛ  ರು॒ಚಾ  ತ್ವಮ್  ।  ಭೂಮ್ಯಾ॑
ವೃ॒ತ್ವಾಯ॑  ನೋ  ಬ್ರೂಹಿ॒  ಯತಃ॒  ಖನಾ॑ಮ॒  ತಂ -ವಁ॒ಯಮ್  ॥
ದ್ಯೌಸ್ತೇ॑  ಪೃ॒ಷ್ಠ -ಮ್ಪೃ॑ಥಿ॒ವೀ  ಸ॒ಧಸ್ಥ॑ಮಾ॒ತ್ಮಾ
ಽನ್ತರಿ॑ಖ್ಷಗ್ಂ  ಸಮು॒ದ್ರಸ್ತೇ॒  ಯೋನಿಃ॑  ।  ವಿ॒ಖ್ಯಾಯ॒
ಚಖ್ಷು॑ಷಾ॒  ತ್ವಮ॒ಭಿ  ತಿ॑ಷ್ಠ  [ತ್ವಮ॒ಭಿ  ತಿ॑ಷ್ಠ ,
ಪೃ॒ತ॒ನ್ಯ॒ತಃ  । ] 7

ಪೃತನ್ಯ॒ತಃ  ॥  ಉತ್ಕ್ರಾ॑ಮ  ಮಹ॒ತೇ  ಸೌಭ॑ಗಾಯಾ॒ -
ಸ್ಮಾದಾ॒ಸ್ಥಾನಾ᳚ -ದ್ದ್ರವಿಣೋ॒ದಾ  ವಾ॑ಜಿನ್ನ್  ।
ವ॒ಯಗ್ಗ್ ​ ಸ್ಯಾ॑ಮ  ಸುಮ॒ತೌ  ಪೃ॑ಥಿ॒ವ್ಯಾ  ಅ॒ಗ್ನಿ -
ಙ್ಖ॑ನಿ॒ಷ್ಯನ್ತ॑  ಉ॒ಪಸ್ಥೇ॑  ಅಸ್ಯಾಃ  ॥  ಉದ॑ಕ್ರಮೀ -
ದ್ದ್ರವಿಣೋ॒ದಾ  ವಾ॒ಜ್ಯರ್ವಾ -ಽಕ॒ -ಸ್ಸ  ಲೋ॒ಕಗ್ಂ  ಸುಕೃ॑ತ
-ಮ್ಪೃಥಿ॒ವ್ಯಾಃ  ।  ತತಃ॑  ಖನೇಮ  ಸು॒ಪ್ರತೀ॑ಕಮ॒ಗ್ನಿಗ್ಂ
ಸುವೋ॒  ರುಹಾ॑ಣಾ॒  ಅಧಿ॒  ನಾಕ॑  ಉತ್ತ॒ಮೇ  ॥  ಅ॒ಪೋ
ದೇ॒ವೀರುಪ॑  ಸೃಜ॒  ಮಧು॑ಮತೀರಯ॒ಖ್ಷ್ಮಾಯ॑
ಪ್ರ॒ಜಾಭ್ಯಃ॑  ।  ತಾಸಾ॒ಗ್॒  ಸ್ಥಾನಾ॒ದುಜ್ಜಿ॑ಹತಾ॒ -
ಮೋಷ॑ಧಯ -ಸ್ಸುಪಿಪ್ಪ॒ಲಾಃ  ॥  ಜಿಘ॑ - [ಜಿಘ॑ರ್ಮಿ , ಅ॒ಗ್ನಿ -
ಮ್ಮನ॑ಸಾ ] 8

-ರ್ಮ್ಯ॒ಗ್ನಿ -ಮ್ಮನ॑ಸಾ  ಘೃ॒ತೇನ॑  ಪ್ರತಿ॒ಖ್ಷ್ಯನ್ತ॒ -
ಮ್ಭುವ॑ನಾನಿ॒  ವಿಶ್ವಾ᳚  ।  ಪೃ॒ಥು -ನ್ತಿ॑ರ॒ಶ್ಚಾ  ವಯ॑ಸಾ
ಬೃ॒ಹನ್ತಂ॒ -ವ್ಯಁಚಿ॑ಷ್ಠ॒ಮನ್ನಗ್ಂ॑  ರಭ॒ಸಂ -
ವಿಁದಾ॑ನಮ್  ॥  ಆ  ತ್ವಾ॑  ಜಿಘರ್ಮಿ॒  ವಚ॑ಸಾ  ಘೃ॒ತೇನಾ॑ -
ಽರ॒ಖ್ಷಸಾ॒  ಮನ॑ಸಾ॒  ತಜ್ಜು॑ಷಸ್ವ  ।  ಮರ್ಯ॑ಶ್ರೀ -
ಸ್ಸ್ಪೃಹ॒ಯ -ದ್ವ॑ರ್ಣೋ  ಅ॒ಗ್ನಿರ್ನಾ -ಽಭಿ॒ಮೃಶೇ॑
ತ॒ನುವಾ॒  ಜರ್ ​ಹೃ॑ಷಾಣಃ  ॥  ಪರಿ॒  ವಾಜ॑ಪತಿಃ
ಕ॒ವಿರ॒ಗ್ನಿರ್ -ಹ॒ವ್ಯಾನ್ಯ॑ಕ್ರಮೀತ್  ।  ದಧ॒ -
ದ್ರತ್ನಾ॑ನಿ  ದಾ॒ಶುಷೇ᳚  ॥  ಪರಿ॑  ತ್ವಾ -ಽಗ್ನೇ॒  ಪುರಂ॑ -
ವಁ॒ಯಂ -ವಿಁಪ್ರಗ್ಂ॑  ಸಹಸ್ಯ  ಧೀಮಹಿ  ।  ಧೃ॒ಷ -ದ್ವ॑ರ್ಣ -
ನ್ದಿ॒ವೇದಿ॑ವೇ  ಭೇ॒ತ್ತಾರ॑ -ಮ್ಭಙ್ಗು॒ರಾವ॑ತಃ  ॥
ತ್ವಮ॑ಗ್ನೇ॒  ದ್ಯುಭಿ॒ಸ್ತ್ವ -ಮಾ॑ಶುಶು॒ಖ್ಷಣಿ॒ಸ್ತ್ವ -
ಮ॒ದ್ಭ್ಯಸ್ತ್ವ -ಮಶ್ಮ॑ನ॒ಸ್ಪರಿ॑  ।  ತ್ವಂ -ವಁನೇ᳚ಭ್ಯ॒
ಸ್ತ್ವಮೋಷ॑ಧೀಭ್ಯ॒  ಸ್ತ್ವ -ನ್ನೃ॒ಣಾ -ನ್ನೃ॑ಪತೇ  ಜಾಯಸೇ॒



ಶುಚಿಃ॑  ॥  9 ॥
(ಪ್ರ॒ತೂರ್ವ॒ನ್ಥ್  – ಸೂರ್ಯ॑ಸ್ಯ  – ತಿಷ್ಠ॒  –
ಜಿಘ॑ರ್ಮಿ  – ಭೇ॒ತ್ತಾರಂ॑  – ​ವಿಁಗ್ಂಶ॒ತಿಶ್ಚ॑ ) (ಅ . 2)

ದೇ॒ವಸ್ಯ॑  ತ್ವಾ  ಸವಿ॒ತುಃ  ಪ್ರ॑ಸ॒ವೇ᳚ -ಽಶ್ವಿನೋ᳚
ರ್ಬಾ॒ಹುಭ್ಯಾ᳚ -ಮ್ಪೂ॒ಷ್ಣೋ  ಹಸ್ತಾ᳚ಭ್ಯಾ -
ಮ್ಪೃಥಿ॒ವ್ಯಾ -ಸ್ಸ॒ಧಸ್ಥೇ॒ -ಽಗ್ನಿ -ಮ್ಪು॑ರೀ॒ಷ್ಯ॑ -
ಮಙ್ಗಿರ॒ಸ್ವ -ತ್ಖ॑ನಾಮಿ  ॥  ಜ್ಯೋತಿ॑ಷ್ಮನ್ತ -ನ್ತ್ವಾ -
ಽಗ್ನೇ  ಸು॒ಪ್ರತೀ॑ಕ॒ಮಜ॑ಸ್ರೇಣ  ಭಾ॒ನುನಾ॒
ದೀದ್ಯಾ॑ನಮ್  ।  ಶಿ॒ವ -ಮ್ಪ್ರ॒ಜಾಭ್ಯೋ -ಽಹಿಗ್ಂ॑  ಸನ್ತ -
ಮ್ಪೃಥಿ॒ವ್ಯಾ -ಸ್ಸ॒ಧಸ್ಥೇ॒ -ಽಗ್ನಿ -ಮ್ಪು॑ರೀ॒ಷ್ಯ॑  -
ಮಙ್ಗಿರ॒ಸ್ವ -ತ್ಖ॑ನಾಮಿ  ॥  ಅ॒ಪಾ -ಮ್ಪೃ॒ಷ್ಠಮ॑ಸಿ
ಸ॒ಪ್ರಥಾ॑  ಉ॒ರ್ವ॑ಗ್ನಿ -ಮ್ಭ॑ರಿ॒ಷ್ಯದಪ॑ರಾವಪಿಷ್ಠಮ್
।  ವರ್ಧ॑ಮಾನ -ಮ್ಮ॒ಹ  ಆ  ಚ॒  ಪುಷ್ಕ॑ರ -ನ್ದಿ॒ವೋ  ಮಾತ್ರ॑ಯಾ
ವರಿ॒ಣಾ  ಪ್ರ॑ಥಸ್ವ  ॥  ಶರ್ಮ॑  ಚ  ಸ್ಥೋ॒  [ಶರ್ಮ॑  ಚ  ಸ್ಥಃ ,
ವರ್ಮ॑  ಚ ] 10

ವರ್ಮ॑  ಚ  ಸ್ಥೋ॒  ಅಚ್ಛಿ॑ದ್ರೇ  ಬಹು॒ಲೇ  ಉ॒ಭೇ  ।
ವ್ಯಚ॑ಸ್ವತೀ॒  ಸಂ -ವಁ॑ಸಾಥಾ -ಮ್ಭ॒ರ್ತಮ॒ಗ್ನಿ -
ಮ್ಪು॑ರೀ॒ಷ್ಯ᳚ಮ್  ॥  ಸಂ ​ವಁ॑ಸಾಥಾಗ್ಂ  ಸುವ॒ರ್ವಿದಾ॑
ಸ॒ಮೀಚೀ॒  ಉರ॑ಸಾ॒  ತ್ಮನಾ᳚  ।  ಅ॒ಗ್ನಿಮ॒ನ್ತ
ರ್ಭ॑ರಿ॒ಷ್ಯನ್ತೀ॒  ಜ್ಯೋತಿ॑ಷ್ಮನ್ತ॒  ಮಜ॑ಸ್ರ॒ಮಿತ್  ॥
ಪು॒ರೀ॒ಷ್ಯೋ॑ -ಽಸಿ  ವಿ॒ಶ್ವಭ॑ರಾಃ  ।  ಅಥ॑ರ್ವಾ  ತ್ವಾ
ಪ್ರಥ॒ಮೋ  ನಿರ॑ಮನ್ಥದಗ್ನೇ  ॥  ತ್ವಾಮ॑ಗ್ನೇ॒
ಪುಷ್ಕ॑ರಾ॒ದದ್ಧ್ಯಥ॑ರ್ವಾ॒  ನಿರ॑ಮನ್ಥತ  ।  ಮೂ॒ರ್ಧ್ನೋ
ವಿಶ್ವ॑ಸ್ಯ  ವಾ॒ಘತಃ॑  ॥  ತಮು॑  ತ್ವಾ  ದ॒ದ್ಧ್ಯಙ್ಙೃಷಿಃ॑
ಪು॒ತ್ರ  ಈ॑ಧೇ॒  [ಪು॒ತ್ರ  ಈ॑ಧೇ , ಅಥ॑ರ್ವಣಃ  । ] 11

ಅಥ॑ರ್ವಣಃ  ।  ವೃ॒ತ್ರ॒ಹಣ॑ -ಮ್ಪುರನ್ದ॒ರಮ್  ॥  ತಮು॑  ತ್ವಾ
ಪಾ॒ಥ್ಯೋ  ವೃಷಾ॒  ಸಮೀ॑ಧೇ  ದಸ್ಯು॒ಹನ್ತ॑ಮಮ್  ।
ಧ॒ನ॒ಞ್ಜ॒ಯಗ್ಂ  ರಣೇ॑ರಣೇ  ॥  ಸೀದ॑  ಹೋತ॒ -ಸ್ಸ್ವ  ಉ॑  ಲೋ॒ಕೇ
ಚಿ॑ಕಿ॒ತ್ವಾನ್ -ಥ್ಸಾ॒ದಯಾ॑  ಯ॒ಜ್ಞಗ್ಂ  ಸು॑ಕೃ॒ತಸ್ಯ॒
ಯೋನೌ᳚  ।  ದೇ॒ವಾ॒ವೀರ್ದೇ॒ವಾನ್ . ಹ॒ವಿಷಾ॑
ಯಜಾ॒ಸ್ಯಗ್ನೇ॑  ಬೃ॒ಹ -ದ್ಯಜ॑ಮಾನೇ॒  ವಯೋ॑  ಧಾಃ  ॥  ನಿ
ಹೋತಾ॑  ಹೋತೃ॒ಷದ॑ನೇ॒  ವಿದಾ॑ನಸ್ತ್ವೇ॒ಷೋ
ದೀ॑ದಿ॒ವಾಗ್ಂ  ಅ॑ಸದ -ಥ್ಸು॒ದಖ್ಷಃ॑  ।  ಅದ॑ಬ್ಧವ್ರತ
ಪ್ರಮತಿ॒ರ್ವಸಿ॑ಷ್ಠ -ಸ್ಸಹಸ್ರ -ಮ್ಭ॒ರ -ಶ್ಶುಚಿ॑ಜಿಹ್ವೋ
ಅ॒ಗ್ನಿಃ  ॥  ಸಗ್ಂ  ಸೀ॑ದಸ್ವ  ಮ॒ಹಾಗ್ಂ  ಅ॑ಸಿ॒  ಶೋಚ॑ಸ್ವ  [
ಶೋಚ॑ಸ್ವ , ದೇ॒ವ॒ವೀತ॑ಮಃ  । ] 12



ದೇವ॒ವೀತ॑ಮಃ  ।  ವಿ  ಧೂ॒ಮಮ॑ಗ್ನೇ  ಅರು॒ಷ -ಮ್ಮಿ॑ಯೇದ್ಧ್ಯ
ಸೃ॒ಜ  ಪ್ರ॑ಶಸ್ತ  ದರ್ ​ಶ॒ತಮ್  ॥  ಜನಿ॑ಷ್ವಾ॒  ಹಿ  ಜೇನ್ಯೋ॒
ಅಗ್ರೇ॒  ಅಹ್ನಾಗ್ಂ॑  ಹಿ॒ತೋ  ಹಿ॒ತೇಷ್ವ॑ರು॒ಷೋ  ವನೇ॑ಷು  ।
ದಮೇ॑ದಮೇ  ಸ॒ಪ್ತ  ರತ್ನಾ॒  ದಧಾ॑ನೋ॒ -ಽಗ್ನಿರ್ ​ಹೋತಾ॒  ನಿ
ಷ॑ಸಾದಾ॒  ಯಜೀ॑ಯಾನ್  ॥  13 ॥
(ಸ್ಥ॒  – ಈ॒ಧೇ॒  – ಶೋಚ॑ಸ್ವ  – ಸ॒ಪ್ತವಿಗ್ಂ॑ಶತಿಶ್ಚ ) – (
ಅ . 3)

ಸ -ನ್ತೇ॑  ವಾ॒ಯುರ್ಮಾ॑ತ॒ರಿಶ್ವಾ॑  ದಧಾತೂತ್ತಾ॒ನಾಯೈ॒
ಹೃದ॑ಯಂ॒ -ಯಁದ್ವಿಲಿ॑ಷ್ಟಮ್  ।  ದೇ॒ವಾನಾಂ॒ -ಯಁಶ್ಚರ॑ತಿ
ಪ್ರಾ॒ಣಥೇ॑ನ॒  ತಸ್ಮೈ॑  ಚ  ದೇವಿ॒  ವಷ॑ಡಸ್ತು॒  ತುಭ್ಯ᳚ಮ್  ॥
ಸುಜಾ॑ತೋ॒  ಜ್ಯೋತಿ॑ಷಾ  ಸ॒ಹ  ಶರ್ಮ॒  ವರೂ॑ಥ॒ಮಾ -ಽಸ॑ದ॒ -
ಸ್ಸುವಃ॑  ।  ವಾಸೋ॑  ಅಗ್ನೇ  ವಿ॒ಶ್ವರೂ॑ಪ॒ಗ್ಂ॒  ಸಂ ​
ವ್ಯಁ॑ಯಸ್ವ  ವಿಭಾವಸೋ  ॥  ಉದು॑  ತಿಷ್ಠ  ಸ್ವದ್ಧ್ವ॒ರಾವಾ॑
ನೋ  ದೇ॒ವ್ಯಾ  ಕೃ॒ಪಾ  ।  ದೃ॒ಶೇ  ಚ॑  ಭಾ॒ಸಾ  ಬೃ॑ಹ॒ತಾ
ಸು॑ಶು॒ಕ್ವನಿ॒ರಾ -ಽಗ್ನೇ॑  ಯಾಹಿ  ಸುಶ॒ಸ್ತಿಭಿಃ॑  ॥  14 ॥

ಊ॒ರ್ಧ್ವ  ಊ॒  ಷು  ಣ॑  ಊ॒ತಯೇ॒  ತಿಷ್ಠಾ॑  ದೇ॒ವೋ  ನ  ಸ॑ವಿ॒ತಾ  ।
ಊ॒ರ್ಧ್ವೋ  ವಾಜ॑ಸ್ಯ॒  ಸನಿ॑ತಾ॒  ಯದ॒ಞ್ಜಿಭಿ॑ -
ರ್ವಾ॒ಘದ್ಭಿ॑ -ರ್ವಿ॒ಹ್ವಯಾ॑ಮಹೇ  ॥  ಸ  ಜಾ॒ತೋ  ಗರ್ಭೋ॑
ಅಸಿ॒  ರೋದ॑ಸ್ಯೋ॒ರಗ್ನೇ॒  ಚಾರು॒ರ್ವಿಭೃ॑ತ॒  ಓಷ॑ಧೀಷು  ।
ಚಿ॒ತ್ರ -ಶ್ಶಿಶುಃ॒  ಪರಿ॒  ತಮಾಗ್॑ಸ್ಯ॒ಕ್ತಃ  ಪ್ರ
ಮಾ॒ತೃಭ್ಯೋ॒  ಅಧಿ॒  ಕನಿ॑ಕ್ರದದ್ಗಾಃ  ॥  ಸ್ಥಿ॒ರೋ  ಭ॑ವ
ವೀ॒ಡ್ವ॑ಙ್ಗ  ಆ॒ಶುರ್ಭ॑ವ  ವಾ॒ಜ್ಯ॑ರ್ವನ್ನ್  ।
ಪೃ॒ಥುರ್ಭ॑ವ  ಸು॒ಷದ॒ಸ್ತ್ವಮ॒ಗ್ನೇಃ  ಪು॑ರೀಷ॒ವಾಹ॑ನಃ
॥  ಶಿ॒ವೋ  ಭ॑ವ  [ ] 15

ಪ್ರ॒ಜಾಭ್ಯೋ॒  ಮಾನು॑ಷೀಭ್ಯ॒ಸ್ತ್ವಮ॑ಙ್ಗಿರಃ  ।  ಮಾ
ದ್ಯಾವಾ॑ಪೃಥಿ॒ವೀ  ಅ॒ಭಿ  ಶೂ॑ಶುಚೋ॒  ಮಾ -ಽನ್ತರಿ॑ಖ್ಷ॒ -
ಮ್ಮಾ  ವನ॒ಸ್ಪತೀನ್॑  ॥  ಪ್ರೈತು॑  ವಾ॒ಜೀ  ಕನಿ॑ಕ್ರದ॒ -
ನ್ನಾನ॑ದ॒ -ದ್ರಾಸ॑ಭಃ॒  ಪತ್ವಾ᳚  ।  ಭರ॑ನ್ನ॒ಗ್ನಿ -
ಮ್ಪು॑ರೀ॒ಷ್ಯ॑ -ಮ್ಮಾ  ಪಾ॒ದ್ಯಾಯು॑ಷಃ  ಪು॒ರಾ  ॥  ರಾಸ॑ಭೋ
ವಾ॒ -ಙ್ಕನಿ॑ಕ್ರದ॒ -ಥ್ಸುಯು॑ಕ್ತೋ  ವೃಷಣಾ॒  ರಥೇ᳚  ।  ಸ
ವಾ॑ಮ॒ಗ್ನಿ -ಮ್ಪು॑ರೀ॒ಷ್ಯ॑ಮಾ॒ಶುರ್ದೂ॒ತೋ  ವ॑ಹಾದಿ॒ತಃ
॥  ವೃಷಾ॒ -ಽಗ್ನಿಂ -ವೃಁಷ॑ಣ॒ -ಮ್ಭರ॑ನ್ನ॒ಪಾ -ಙ್ಗರ್ಭಗ್ಂ॑
ಸಮು॒ದ್ರಿಯ᳚ಮ್  ।  ಅಗ್ನ॒  ಆ  ಯಾ॑ಹಿ  [ ] 16

ವೀ॒ತಯ॑  ಋ॒ತಗ್ಂ  ಸ॒ತ್ಯಮ್  ॥  ಓಷ॑ಧಯಃ॒  ಪ್ರತಿ॑
ಗೃಹ್ಣೀತಾ॒ -ಽಗ್ನಿಮೇ॒ತಗ್ಂ  ಶಿ॒ವಮಾ॒ಯನ್ತ॑ಮ॒ಭ್ಯತ್ರ॑
ಯು॒ಷ್ಮಾನ್  ।  ವ್ಯಸ್ಯ॒ನ್  ವಿಶ್ವಾ॒  ಅಮ॑ತೀ॒ರರಾ॑ತೀ -
ರ್ನಿ॒ಷೀದ॑ನ್ನೋ॒  ಅಪ॑  ದುರ್ಮ॒ತಿಗ್ಂ  ಹ॑ನತ್  ॥  ಓಷ॑ಧಯಃ॒



ಪ್ರತಿ॑  ಮೋದದ್ಧ್ವಮೇನ॒ -ಮ್ಪುಷ್ಪಾ॑ವತೀ -
ಸ್ಸುಪಿಪ್ಪ॒ಲಾಃ  ।  ಅ॒ಯಂ -ವೋಁ॒  ಗರ್ಭ॑  ಋ॒ತ್ವಿಯಃ॑
ಪ್ರ॒ತ್ನಗ್ಂ  ಸ॒ಧಸ್ಥ॒ಮಾ  ಽಸ॑ದತ್  ॥  17 ॥
(ಸು॒ಶ॒ಸ್ತಿಭಿಃ॑  – ಶಿ॒ವೋ  ಭ॑ವ  – ಯಾಹಿ॒  –
ಷಟ್ತ್ರಿಗ್ಂ॑ಶಚ್ಚ ) (ಅ . 4)

ವಿ  ಪಾಜ॑ಸಾ  ಪೃ॒ಥುನಾ॒  ಶೋಶು॑ಚಾನೋ॒  ಬಾಧ॑ಸ್ವ  ದ್ವಿ॒ಷೋ
ರ॒ಖ್ಷಸೋ॒  ಅಮೀ॑ವಾಃ  ।  ಸು॒ಶರ್ಮ॑ಣೋ  ಬೃಹ॒ತ -ಶ್ಶರ್ಮ॑ಣಿ
ಸ್ಯಾಮ॒ಗ್ನೇರ॒ಹಗ್ಂ  ಸು॒ಹವ॑ಸ್ಯ॒  ಪ್ರಣೀ॑ತೌ  ॥  ಆಪೋ॒  ಹಿ
ಷ್ಠಾ  ಮ॑ಯೋ॒ಭುವ॒ಸ್ತಾ  ನ॑  ಊ॒ರ್ಜೇ  ದ॑ಧಾತನ  ।  ಮ॒ಹೇ
ರಣಾ॑ಯ॒  ಚಖ್ಷ॑ಸೇ  ॥  ಯೋ  ವ॑ -ಶ್ಶಿ॒ವತ॑ಮೋ॒  ರಸ॒ಸ್ತಸ್ಯ॑
ಭಾಜಯತೇ॒ಹ  ನಃ॑  ।  ಉ॒ಶ॒ತೀರಿ॑ವ  ಮಾ॒ತರಃ॑  ॥  ತಸ್ಮಾ॒  ಅರ॑ -
ಙ್ಗಮಾಮ  ವೋ॒  ಯಸ್ಯ॒  ಖ್ಷಯಾ॑ಯ॒  ಜಿನ್ವ॑ಥ  ।  ಆಪೋ॑
ಜ॒ನಯ॑ಥಾ  ಚ  ನಃ  ॥  ಮಿ॒ತ್ರ - [ಮಿ॒ತ್ರಃ , ಸ॒ಗ್ಂ॒ಸೃಜ್ಯ॑ ] 18

-ಸ್ಸ॒ಗ್ಂ॒ಸೃಜ್ಯ॑  ಪೃಥಿ॒ವೀ -ಮ್ಭೂಮಿ॑ -ಞ್ಚ॒  ಜ್ಯೋತಿ॑ಷಾ
ಸ॒ಹ  ।  ಸುಜಾ॑ತ -ಞ್ಜಾ॒ತವೇ॑ದಸಮ॒ಗ್ನಿಂ -ವೈಁ᳚ಶ್ವಾನ॒ರಂ -
ವಿಁ॒ಭುಮ್  ॥  ಅ॒ಯ॒ಖ್ಷ್ಮಾಯ॑  ತ್ವಾ॒  ಸಗ್ಂ  ಸೃ॑ಜಾಮಿ
ಪ್ರ॒ಜಾಭ್ಯಃ॑  ।  ವಿಶ್ವೇ᳚  ತ್ವಾ  ದೇ॒ವಾ  ವೈ᳚ಶ್ವಾನ॒ರಾ -
ಸ್ಸಗ್ಂ  ಸೃ॑ಜ॒ನ್ತ್ವಾ -ನು॑ಷ್ಟುಭೇನ॒  ಛನ್ದ॑ಸಾ -
ಽಙ್ಗಿರ॒ಸ್ವತ್  ॥  ರು॒ದ್ರಾ -ಸ್ಸ॒ಭೃನ್ತ್ಯ॑  ಪೃಥಿ॒ವೀ -
ಮ್ಬೃ॒ಹಜ್ಜ್ಯೋತಿ॒ -ಸ್ಸಮೀ॑ಧಿರೇ  ।  ತೇಷಾ᳚ -
ಮ್ಭಾ॒ನುರಜ॑ಸ್ರ॒  ಇಚ್ಛು॒ಕ್ರೋ  ದೇ॒ವೇಷು॑  ರೋಚತೇ  ॥
ಸಗ್ಂ  ಸೃ॑ಷ್ಟಾಂ॒ -ವಁಸು॑ಭೀ  ರು॒ದ್ರೈರ್ಧೀರೈಃ᳚
ಕರ್ಮ॒ಣ್ಯಾ᳚ -ಮ್ಮೃದ᳚ಮ್  ।  ಹಸ್ತಾ᳚ಭ್ಯಾ -ಮ್ಮೃ॒ದ್ವೀ -
ಙ್ಕೃ॒ತ್ವಾ  ಸಿ॑ನೀವಾ॒ಲೀ  ಕ॑ರೋತು॒  [ಸಿ॑ನೀವಾ॒ಲೀ
ಕ॑ರೋತು , ತಾಮ್  । ] 19

ತಾಮ್  ॥  ಸಿ॒ನೀ॒ವಾ॒ಲೀ  ಸು॑ಕಪ॒ರ್ದಾ  ಸು॑ಕುರೀ॒ರಾ
ಸ್ವೌ॑ಪ॒ಶಾ  ।  ಸಾ  ತುಭ್ಯ॑ಮದಿತೇ  ಮಹ॒  ಓಖಾ -ನ್ದ॑ಧಾತು॒
ಹಸ್ತ॑ಯೋಃ  ॥  ಉ॒ಖಾ -ಙ್ಕ॑ರೋತು॒  ಶಕ್ತ್ಯಾ॑  ಬಾ॒ಹುಭ್ಯಾ॒ -
ಮದಿ॑ತಿರ್ಧಿ॒ಯಾ  ।  ಮಾ॒ತಾ  ಪು॒ತ್ರಂ -ಯಁಥೋ॒ಪಸ್ಥೇ॒  ಸಾ -
ಽಗ್ನಿ -ಮ್ಬಿ॑ಭರ್ತು॒  ಗರ್ಭ॒  ಆ  ॥  ಮ॒ಖಸ್ಯ॒  ಶಿರೋ॑ -ಽಸಿ
ಯ॒ಜ್ಞಸ್ಯ॑  ಪ॒ದೇ  ಸ್ಥಃ॑  ।  ವಸ॑ವಸ್ತ್ವಾ  ಕೃಣ್ವನ್ತು
ಗಾಯ॒ತ್ರೇಣ॒  ಛನ್ದ॑ಸಾ  ಽಙ್ಗಿರ॒ಸ್ವ -ತ್ಪೃ॑ಥಿ॒ವ್ಯ॑ಸಿ
ರು॒ದ್ರಾಸ್ತ್ವಾ॑  ಕೃಣ್ವನ್ತು॒  ತ್ರೈಷ್ಟು॑ಭೇನ॒
ಛನ್ದ॑ಸಾ  ಽಙ್ಗಿರ॒ಸ್ವದ॒ನ್ತರಿ॑ಖ್ಷಮ - [-
ಽಙ್ಗಿರ॒ಸ್ವದ॒ನ್ತರಿ॑ಖ್ಷಮಸಿ , ಆ॒ದಿ॒ತ್ಯಾಸ್ತ್ವಾ॑ ] 20

-ಸ್ಯಾದಿ॒ತ್ಯಾಸ್ತ್ವಾ॑  ಕೃಣ್ವನ್ತು॒  ಜಾಗ॑ತೇನ॒
ಛನ್ದ॑ಸಾ -ಽಙ್ಗಿರ॒ಸ್ವ -ದ್ದ್ಯೌರ॑ಸಿ॒  ವಿಶ್ವೇ᳚  ತ್ವಾ



ದೇ॒ವಾ  ವೈ᳚ಶ್ವಾನ॒ರಾಃ  ಕೃ॑ಣ್ವ॒ನ್ತ್ವಾನು॑ಷ್ಟುಭೇನ॒
ಛನ್ದ॑ಸಾ -ಽಙ್ಗಿರ॒ಸ್ವ -ದ್ದಿಶೋ॑ -ಽಸಿ  ಧ್ರು॒ವಾ -ಽಸಿ॑
ಧಾ॒ರಯಾ॒  ಮಯಿ॑  ಪ್ರ॒ಜಾಗ್ಂ  ರಾ॒ಯಸ್ಪೋಷ॑ -
ಙ್ಗೌಪ॒ತ್ಯಗ್ಂ  ಸು॒ವೀರ್ಯಗ್ಂ॑  ಸಜಾ॒ತಾನ್ .
ಯಜ॑ಮಾನಾ॒ಯಾ -ಽದಿ॑ತ್ಯೈ॒  ರಾಸ್ನಾ॒ -ಽಸ್ಯ  ದಿ॑ತಿಸ್ತೇ॒
ಬಿಲ॑ -ಙ್ಗೃಹ್ಣಾತು॒  ಪಾಙ್ಕ್ತೇ॑ನ॒  ಛನ್ದ॑ಸಾ
ಽಙ್ಗಿರ॒ಸ್ವತ್  ॥  ಕೃ॒ತ್ವಾಯ॒  ಸಾ  ಮ॒ಹೀಮು॒ಖಾ -
ಮ್ಮೃ॒ನ್ಮಯೀಂ॒ -ಯೋಁನಿ॑ಮ॒ಗ್ನಯೇ᳚  ।  ತಾ -
ಮ್ಪು॒ತ್ರೇಭ್ಯ॒ -ಸ್ಸ -ಮ್ಪ್ರಾ  ಯ॑ಚ್ಛ॒ದದಿ॑ತಿ -
ಶ್ಶ್ರ॒ಪಯಾ॒ನಿತಿ॑  ॥  21 ॥
(ಮಿ॒ತ್ರಃ  – ಕ॑ರೋ  – ತ್ವ॒ನ್ತರಿ॑ಖ್ಷಮಸಿ॒  – ಪ್ರ  –
ಚ॒ತ್ವಾರಿ॑  ಚ ) (ಅ . 5)

ವಸ॑ವಸ್ತ್ವಾ  ಧೂಪಯನ್ತು  ಗಾಯ॒ತ್ರೇಣ॒  ಛನ್ದ॑ಸಾ -
ಽಙ್ಗಿರ॒ಸ್ವ -ದ್ರು॒ದ್ರಾಸ್ತ್ವಾ॑  ಧೂಪಯನ್ತು॒
ತ್ರೈಷ್ಟು॑ಭೇನ॒  ಛನ್ದ॑ಸಾ -ಽಙ್ಗಿರ॒ಸ್ವ -
ದಾ॑ದಿ॒ತ್ಯಾಸ್ತ್ವಾ॑  ಧೂಪಯನ್ತು॒  ಜಾಗ॑ತೇನ॒  ಛನ್ದ॑ಸಾ -
ಽಙ್ಗಿರ॒ಸ್ವದ್ - ವಿಶ್ವೇ᳚  ತ್ವಾ  ದೇ॒ವಾ  ವೈ᳚ಶ್ವಾನ॒ರಾ
ಧೂ॑ಪಯ॒ನ್ತ್ವಾನು॑ಷ್ಟುಭೇನ॒  ಛನ್ದ॑ಸಾ -ಽಙ್ಗಿರ॒ಸ್ವ -
ದಿನ್ದ್ರ॑ಸ್ತ್ವಾ  ಧೂಪಯತ್ವಙ್ಗಿರ॒ಸ್ವ –
ದ್ವಿಷ್ಣು॑ಸ್ತ್ವಾ  ಧೂಪಯತ್ವಙ್ಗಿರ॒ಸ್ವ -
ದ್ವರು॑ಣಸ್ತ್ವಾ  ಧೂಪಯತ್ವಙ್ಗಿರ॒ಸ್ವ -ದದಿ॑ತಿಸ್ತ್ವಾ
ದೇ॒ವೀ  ವಿ॒ಶ್ವದೇ᳚ವ್ಯಾವತೀ  ಪೃಥಿ॒ವ್ಯಾ -ಸ್ಸ॒ಧಸ್ಥೇ᳚ -
ಽಙ್ಗಿರ॒ಸ್ವ -ತ್ಖ॑ನತ್ವವಟ  ದೇ॒ವಾನಾ᳚ -ನ್ತ್ವಾ॒  ಪತ್ನೀ᳚ -
[ಪತ್ನೀಃ᳚ , ದೇ॒ವೀ -ರ್ವಿ॒ಶ್ವದೇ᳚ವ್ಯಾವತೀಃ ] 22

-ರ್ದೇ॒ವೀ -ರ್ವಿ॒ಶ್ವದೇ᳚ವ್ಯಾವತೀಃ  ಪೃಥಿ॒ವ್ಯಾ -
ಸ್ಸ॒ಧಸ್ಥೇ᳚ -ಽಙ್ಗಿರ॒ಸ್ವ -ದ್ದ॑ಧತೂಖೇ
ಧಿ॒ಷಣಾ᳚ಸ್ತ್ವಾ  ದೇ॒ವೀರ್ವಿ॒ಶ್ವದೇ᳚ವ್ಯಾವತೀಃ
ಪೃಥಿ॒ವ್ಯಾ -ಸ್ಸ॒ಧಸ್ಥೇ᳚ -ಽಙ್ಗಿರ॒ಸ್ವ -
ದ॒ಭೀನ್ಧ॑ತಾಮುಖೇ॒  ಗ್ನಾಸ್ತ್ವಾ॑
ದೇ॒ವೀರ್ವಿ॒ಶ್ವದೇ᳚ವ್ಯಾವತೀಃ  ಪೃಥಿ॒ವ್ಯಾ -
ಸ್ಸ॒ಧಸ್ಥೇ᳚ -ಽಙ್ಗಿರ॒ಸ್ವ -ಚ್ಛ್ರ॑ಪಯನ್ತೂಖೇ॒
ವರೂ᳚ತ್ರಯೋ॒  ಜನ॑ಯಸ್ತ್ವಾ
ದೇ॒ವೀರ್ವಿ॒ಶ್ವದೇ᳚ವ್ಯಾವತೀಃ  ಪೃಥಿ॒ವ್ಯಾ -
ಸ್ಸ॒ಧಸ್ಥೇ᳚ -ಽಙ್ಗಿರ॒ಸ್ವ -ತ್ಪ॑ಚನ್ತೂಖೇ  ।
ಮಿತ್ರೈ॒ತಾಮು॒ಖಾ -ಮ್ಪ॑ಚೈ॒ಷಾ  ಮಾ  ಭೇ॑ದಿ  ।  ಏ॒ತಾ -ನ್ತೇ॒
ಪರಿ॑  ದದಾ॒ಮ್ಯಭಿ॑ತ್ತ್ಯೈ  ॥  ಅ॒ಭೀಮಾ - [ಅ॒ಭೀಮಾಮ್ ,
ಮ॒ಹಿ॒ನಾ  ದಿವ॑ -ಮ್ಮಿ॒ತ್ರೋ ] 23



-ಮ್ಮ॑ಹಿ॒ನಾ  ದಿವ॑ -ಮ್ಮಿ॒ತ್ರೋ  ಬ॑ಭೂವ  ಸ॒ಪ್ರಥಾಃ᳚  ।  ಉ॒ತ
ಶ್ರವ॑ಸಾ  ಪೃಥಿ॒ವೀಮ್  ॥  ಮಿ॒ತ್ರಸ್ಯ॑  ಚರ್ ​ಷಣೀ॒ಧೃತ॒ -
ಶ್ಶ್ರವೋ॑  ದೇ॒ವಸ್ಯ॑  ಸಾನ॒ಸಿಮ್  ।  ದ್ಯು॒ಮ್ನ -
ಞ್ಚಿ॒ತ್ರಶ್ರ॑ವಸ್ತಮಮ್  ॥  ದೇ॒ವಸ್ತ್ವಾ॑
ಸವಿ॒ತೋದ್ವ॑ಪತು  ಸುಪಾ॒ಣಿ -ಸ್ಸ್ವ॑ಙ್ಗು॒ರಿಃ  ।
ಸು॒ಬಾ॒ಹುರು॒ತ  ಶಕ್ತ್ಯಾ᳚  ॥  ಅಪ॑ದ್ಯಮಾನಾ
ಪೃಥಿ॒ವ್ಯಾಶಾ॒  ದಿಶ॒  ಆ  ಪೃ॑ಣ  ।  ಉತ್ತಿ॑ಷ್ಠ  ಬೃಹ॒ತೀ
ಭ॑ವೋ॒ರ್ಧ್ವಾ  ತಿ॑ಷ್ಠ  ಧ್ರು॒ವಾ  ತ್ವಮ್  ॥  ವಸ॑ವ॒ಸ್ತ್ವಾ
ಽಽಚ್ಛೃ॑ನ್ದನ್ತು  ಗಾಯ॒ತ್ರೇಣ॒  ಛನ್ದ॑ಸಾ -ಽಙ್ಗಿರ॒ಸ್ವ -
ದ್ರು॒ದ್ರಾಸ್ತ್ವಾ -ಽಽ  ಚ್ಛೃ॑ನ್ದನ್ತು॒
ತ್ರೈಷ್ಟು॑ಭೇನ॒  ಛನ್ದ॑ಸಾ -ಽಙ್ಗಿರ॒ಸ್ವ -
ದಾ॑ದಿ॒ತ್ಯಾಸ್ತ್ವಾ  ಽಽಚ್ಛೃ॑ನ್ದನ್ತು॒  ಜಾಗ॑ತೇನ॒
ಛನ್ದ॑ಸಾ -ಽಙ್ಗಿರ॒ಸ್ವ -ದ್ವಿಶ್ವೇ᳚  ತ್ವಾ  ದೇ॒ವಾ
ವೈ᳚ಶ್ವಾನ॒ರಾ  ಆ  ಚ್ಛೃ॑ನ್ದ॒ನ್ತ್ವಾನು॑ಷ್ಟುಭೇನ॒
ಛನ್ದ॑ಸಾ -ಽಙ್ಗಿರ॒ಸ್ವತ್  ॥  24 ॥
(ಪತ್ನೀ॑  – ರಿ॒ಮಾಗ್ಂ  – ರು॒ದ್ರಾಸ್ತ್ವಾ -ಽಽ
ಚ್ಛೃ॑ನ್ದ॒ನ್ತ್ವೇ  – ಕಾ॒ನ್ನ  ವಿಗ್ಂ॑ಶ॒ತಿಶ್ಚ॑ ) (ಅ .
6)

ಸಮಾ᳚ಸ್ತ್ವಾ -ಽಗ್ನ  ಋ॒ತವೋ॑  ವರ್ಧಯನ್ತು  ಸಂ ​ವಁಥ್ಸ॒ರಾ
ಋಷ॑ಯೋ॒  ಯಾನಿ॑  ಸ॒ತ್ಯಾ  ।  ಸ -ನ್ದಿ॒ವ್ಯೇನ॑  ದೀದಿಹಿ
ರೋಚ॒ನೇನ॒  ವಿಶ್ವಾ॒  ಆ  ಭಾ॑ಹಿ  ಪ್ರ॒ದಿಶಃ॑  ಪೃಥಿ॒ವ್ಯಾಃ  ॥
ಸ -ಞ್ಚೇ॒ದ್ಧ್ಯಸ್ವಾ᳚ -ಽಗ್ನೇ॒  ಪ್ರ  ಚ॑  ಬೋಧಯೈನ॒ಮುಚ್ಚ॑
ತಿಷ್ಠ  ಮಹ॒ತೇ  ಸೌಭ॑ಗಾಯ  ।  ಮಾ  ಚ॑  ರಿಷದುಪಸ॒ತ್ತಾ  ತೇ॑
ಅಗ್ನೇ  ಬ್ರ॒ಹ್ಮಾಣ॑ಸ್ತೇ  ಯ॒ಶಸ॑ -ಸ್ಸನ್ತು॒  ಮಾ -ಽನ್ಯೇ  ॥
ತ್ವಾಮ॑ಗ್ನೇ  ವೃಣತೇ  ಬ್ರಾಹ್ಮ॒ಣಾ  ಇ॒ಮೇ  ಶಿ॒ವೋ  ಅ॑ಗ್ನೇ  [
] 25

ಸಂ॒ -ವಁರ॑ಣೇ  ಭವಾ  ನಃ  ।  ಸ॒ಪ॒ತ್ನ॒ಹಾ  ನೋ॑
ಅಭಿಮಾತಿ॒ಜಿಚ್ಚ॒  ಸ್ವೇ  ಗಯೇ॑  ಜಾಗೃ॒ಹ್ಯ
ಪ್ರ॑ಯುಚ್ಛನ್ನ್  ॥  ಇ॒ಹೈವಾಗ್ನೇ॒  ಅಧಿ॑  ಧಾರಯಾ  ರ॒ಯಿ -
ಮ್ಮಾ  ತ್ವಾ॒  ನಿಕ್ರ॑ -ನ್ಪೂರ್ವ॒ಚಿತೋ॑  ನಿಕಾ॒ರಿಣಃ॑  ।
ಖ್ಷ॒ತ್ರಮ॑ಗ್ನೇ  ಸು॒ಯಮ॑ಮಸ್ತು॒  ತುಭ್ಯ॑ಮುಪಸ॒ತ್ತಾ
ವ॑ರ್ಧತಾ -ನ್ತೇ॒  ಅನಿ॑ಷ್ಟೃತಃ  ॥  ಖ್ಷ॒ತ್ರೇಣಾ᳚ -ಽಗ್ನೇ॒
ಸ್ವಾಯು॒ -ಸ್ಸಗ್ಂ  ರ॑ಭಸ್ವ  ಮಿ॒ತ್ರೇಣಾ᳚ -ಽಗ್ನೇ
ಮಿತ್ರ॒ಧೇಯೇ॑  ಯತಸ್ವ  ।  ಸ॒ಜಾ॒ತಾನಾ᳚ -ಮ್ಮದ್ಧ್ಯಮ॒ಸ್ಥಾ
ಏ॑ಧಿ॒  ರಾಜ್ಞಾ॑ಮಗ್ನೇ  ವಿಹ॒ವ್ಯೋ॑  ದೀದಿಹೀ॒ಹ  ॥  ಅತಿ॒  [
ಅತಿ॑ , ನಿಹೋ॒  ಅತಿ॒  ಸ್ರಿಧೋ ] 26

ನಿಹೋ॒  ಅತಿ॒  ಸ್ರಿಧೋ  ಽತ್ಯಚಿ॑ತ್ತಿ॒ -ಮತ್ಯರಾ॑ತಿಮಗ್ನೇ
।  ವಿಶ್ವಾ॒  ಹ್ಯ॑ಗ್ನೇ  ದುರಿ॒ತಾ



ಸಹ॒ಸ್ವಾಥಾ॒ಸ್ಮಭ್ಯಗ್ಂ॑  ಸ॒ಹವೀ॑ರಾಗ್ಂ  ರ॒ಯಿನ್ದಾಃ᳚
॥  ಅ॒ನಾ॒ಧೃ॒ಷ್ಯೋ  ಜಾ॒ತವ॑ದಾ॒  ಅನಿ॑ಷ್ಟೃತೋ
ವಿ॒ರಾಡ॑ಗ್ನೇ  ಖ್ಷತ್ರ॒ಭೃ -ದ್ದೀ॑ದಿಹೀ॒ಹ  ।  ವಿಶ್ವಾ॒
ಆಶಾಃ᳚  ಪ್ರಮು॒ಞ್ಚ -ನ್ಮಾನು॑ಷೀರ್ಭಿ॒ಯ -
ಶ್ಶಿ॒ವಾಭಿ॑ರ॒ದ್ಯ  ಪರಿ॑  ಪಾಹಿ  ನೋ  ವೃ॒ಧೇ  ॥  ಬೃಹ॑ಸ್ಪತೇ
ಸವಿತರ್ಬೋ॒ಧಯೈ॑ನ॒ಗ್ಂ॒  ಸಗ್ಂಶಿ॑ತ -ಞ್ಚಿಥ್ಸ -
ನ್ತ॒ರಾಗ್ಂ  ಸಗ್ಂ  ಶಿ॑ಶಾಧಿ  ।  ವ॒ರ್ಧಯೈ॑ನ -ಮ್ಮಹ॒ತೇ
ಸೌಭ॑ಗಾಯ॒  [ಸೌಭ॑ಗಾಯ , ವಿಶ್ವ॑  ಏನ॒ಮನು॑  ಮದನ್ತು  ದೇ॒ವಾಃ
। ] 27

ವಿಶ್ವ॑  ಏನ॒ಮನು॑  ಮದನ್ತು  ದೇ॒ವಾಃ  ॥
ಅ॒ಮು॒ತ್ರ॒ಭೂಯಾ॒ದಧ॒  ಯದ್ಯ॒ಮಸ್ಯ॒  ಬೃಹ॑ಸ್ಪತೇ
ಅ॒ಭಿಶ॑ಸ್ತೇ॒ರ  ಮು॑ಞ್ಚಃ  ।  ಪ್ರತ್ಯೌ॑ಹತಾ -ಮ॒ಶ್ವಿನಾ॑
ಮೃ॒ತ್ಯುಮ॑ಸ್ಮಾ -ದ್ದೇ॒ವಾನಾ॑ -ಮಗ್ನೇ  ಭಿ॒ಷಜಾ॒
ಶಚೀ॑ಭಿಃ  ॥  ಉದ್ವ॒ಯ -ನ್ತಮ॑ಸ॒ಸ್ಪರಿ॒  ಪಶ್ಯ॑ನ್ತೋ॒
ಜ್ಯೋತಿ॒ರುತ್ತ॑ರಮ್  ।  ದೇ॒ವ -ನ್ದೇ॑ವ॒ತ್ರಾ
ಸೂರ್ಯ॒ಮಗ॑ನ್ಮ॒  ಜ್ಯೋತಿ॑ರುತ್ತ॒ಮಮ್  ॥  28 ॥
(ಇ॒ಮೇ  ಶಿ॒ವೋ  ಅ॒ಗ್ನೇ  – ಽತಿ॒  – ಸೌಭ॑ಗಾಯ॒  –
ಚತು॑ಸ್ತ್ರಿಗ್ಂಶಚ್ಚ ) (ಅ . 7)

ಊ॒ರ್ಧ್ವಾ  ಅ॑ಸ್ಯ  ಸ॒ಮಿಧೋ॑  ಭವನ್ತ್ಯೂ॒ರ್ಧ್ವಾ
ಶು॒ಕ್ರಾ  ಶೋ॒ಚೀಗ್ ​ಷ್ಯ॒ಗ್ನೇಃ  ।  ದ್ಯು॒ಮತ್ತ॑ಮಾ
ಸು॒ಪ್ರತೀ॑ಕಸ್ಯ  ಸೂ॒ನೋಃ  ॥  ತನೂ॒ನಪಾ॒ದಸು॑ರೋ
ವಿ॒ಶ್ವವೇ॑ದಾ  ದೇ॒ವೋ  ದೇ॒ವೇಷು॑  ದೇ॒ವಃ  ।  ಪ॒ಥ  ಆ -
ಽನ॑ಕ್ತಿ॒  ಮದ್ಧ್ವಾ॑  ಘೃ॒ತೇನ॑  ॥  ಮದ್ಧ್ವಾ॑  ಯ॒ಜ್ಞ -
ನ್ನ॑ಖ್ಷಸೇ  ಪ್ರೀಣಾ॒ನೋ  ನರಾ॒ಶಗ್ಂಸೋ॑  ಅಗ್ನೇ  ।
ಸು॒ಕೃದ್ದೇ॒ವ -ಸ್ಸ॑ವಿ॒ತಾ  ವಿ॒ಶ್ವವಾ॑ರಃ  ॥
ಅಚ್ಛಾ॒ಯಮೇ॑ತಿ॒  ಶವ॑ಸಾ  ಘೃ॒ತೇನೇ॑ಡಾ॒ನೋ
ವಹ್ನಿ॒ರ್ನಮ॑ಸಾ  ।  ಅ॒ಗ್ನಿಗ್ಗ್ ​ ಸ್ರುಚೋ॑
ಅದ್ಧ್ವ॒ರೇಷು॑  ಪ್ರ॒ಯಥ್ಸು॑  ॥  ಸ  ಯ॑ಖ್ಷದಸ್ಯ
ಮಹಿ॒ಮಾನ॑ಮ॒ಗ್ನೇ -ಸ್ಸ  [ಮಹಿ॒ಮಾನ॑ಮ॒ಗ್ನೇ -ಸ್ಸಃ , ಈ॒
ಮ॒ನ್ದ್ರಾಸು॑  ಪ್ರ॒ಯಸಃ॑  । ] 29

ಈ॑  ಮ॒ನ್ದ್ರಾಸು॑  ಪ್ರ॒ಯಸಃ॑  ।  ವಸು॒ಶ್ಚೇತಿ॑ಷ್ಠೋ
ವಸು॒ಧಾತ॑ಮಶ್ಚ  ॥  ದ್ವಾರೋ॑  ದೇ॒ವೀರನ್ವ॑ಸ್ಯ॒  ವಿಶ್ವೇ᳚
ವ್ರ॒ತಾ  ದ॑ದನ್ತೇ  ಅ॒ಗ್ನೇಃ  ।  ಉ॒ರು॒ವ್ಯಚ॑ಸೋ॒  ಧಾಮ್ನಾ॒
ಪತ್ಯ॑ಮಾನಾಃ  ॥  ತೇ  ಅ॑ಸ್ಯ॒  ಯೋಷ॑ಣೇ  ದಿ॒ವ್ಯೇ  ನ
ಯೋನಾ॑ವು॒ಷಾಸಾ॒ನಕ್ತಾ᳚  ।  ಇ॒ಮಂ -ಯಁ॒ಜ್ಞಮ॑ವತಾ
ಮದ್ಧ್ವ॒ರ -ನ್ನಃ॑  ॥  ದೈವ್ಯಾ॑  ಹೋತಾರಾವೂ॒ರ್ಧ್ವ -
ಮ॑ದ್ಧ್ವ॒ರ -ನ್ನೋ॒ -ಽಗ್ನೇರ್ಜಿ॒ಹ್ವಾಮ॒ಭಿ  ಗೃ॑ಣೀತಮ್  ।
ಕೃ॒ಣು॒ತ -ನ್ನ॒ -ಸ್ಸ್ವಿ॑ಷ್ಟಿಮ್  ॥  ತಿ॒ಸ್ರೋ



ದೇ॒ವೀರ್ಬ॒ರ್॒ಹಿರೇದಗ್ಂ  ಸ॑ದ॒ನ್ತ್ವಿಡಾ॒  ಸರ॑ಸ್ವತೀ॒
[ಸರ॑ಸ್ವತೀ , ಭಾರ॑ತೀ  । ] 30

ಭಾರ॑ತೀ  ।  ಮ॒ಹೀ  ಗೃ॑ಣಾ॒ನಾ  ॥  ತನ್ನ॑ಸ್ತು॒ರೀಪ॒ಮದ್ಭು॑ತ
-ಮ್ಪುರು॒ಖ್ಷು  ತ್ವಷ್ಟಾ॑  ಸು॒ವೀರ᳚ಮ್  ।  ರಾ॒ಯಸ್ಪೋಷಂ॒ -
ವಿಁ  ಷ್ಯ॑ತು॒  ನಾಭಿ॑ಮ॒ಸ್ಮೇ  ॥  ವನ॑ಸ್ಪ॒ತೇ -ಽವ॑  ಸೃಜಾ॒
ರರಾ॑ಣ॒ಸ್ತ್ಮನಾ॑  ದೇ॒ವೇಷು॑  ।  ಅ॒ಗ್ನಿರ್ ​ಹ॒ವ್ಯಗ್ಂ
ಶ॑ಮಿ॒ತಾ  ಸೂ॑ದಯಾತಿ  ॥  ಅಗ್ನೇ॒  ಸ್ವಾಹಾ॑  ಕೃಣುಹಿ
ಜಾತವೇದ॒  ಇನ್ದ್ರಾ॑ಯ  ಹ॒ವ್ಯಮ್  ।  ವಿಶ್ವೇ॑  ದೇ॒ವಾ
ಹ॒ವಿರಿ॒ದ -ಞ್ಜು॑ಷನ್ತಾಮ್  ॥  ಹಿ॒ರ॒ಣ್ಯ॒ಗ॒ರ್ಭ -
ಸ್ಸಮ॑ವರ್ತ॒ತಾಗ್ರೇ॑  ಭೂ॒ತಸ್ಯ॑  ಜಾ॒ತಃ  ಪತಿ॒ರೇಕ॑
ಆಸೀತ್  ।  ಸ  ದಾ॑ಧಾರ  ಪೃಥಿ॒ವೀ -ನ್ದ್ಯಾ - [ಪೃಥಿ॒ವೀ -
ನ್ದ್ಯಾಮ್ , ಉ॒ತೇಮಾ -ಙ್ಕಸ್ಮೈ॑ ] 31

-ಮು॒ತೇಮಾ -ಙ್ಕಸ್ಮೈ॑  ದೇ॒ವಾಯ॑  ಹ॒ವಿಷಾ॑  ವಿಧೇಮ  ॥  ಯಃ
ಪ್ರಾ॑ಣ॒ತೋ  ನಿ॑ಮಿಷ॒ತೋ  ಮ॑ಹಿ॒ತ್ವೈಕ॒  ಇದ್ರಾಜಾ॒
ಜಗ॑ತೋ  ಬ॒ಭೂವ॑  ।  ಯ  ಈಶೇ॑  ಅ॒ಸ್ಯ
ದ್ವಿ॒ಪದ॒ಶ್ಚತು॑ಷ್ಪದಃ॒  ಕಸ್ಮೈ॑  ದೇ॒ವಾಯ॑  ಹ॒ವಿಷಾ॑
ವಿಧೇಮ  ॥  ಯ  ಆ᳚ತ್ಮ॒ದಾ  ಬ॑ಲ॒ದಾ  ಯಸ್ಯ॒  ವಿಶ್ವ॑  ಉ॒ಪಾಸ॑ತೇ
ಪ್ರ॒ಶಿಷಂ॒ -ಯಁಸ್ಯ॑  ದೇ॒ವಾಃ  ।  ಯಸ್ಯ॑  ಛಾ॒ಯಾ -ಽಮೃತಂ॒ -
ಯಁಸ್ಯ॑  ಮೃ॒ತ್ಯುಃ  ಕಸ್ಮೈ॑  ದೇ॒ವಾಯ॑  ಹ॒ವಿಷಾ॑  ವಿಧೇಮ  ॥
ಯಸ್ಯೇ॒ಮೇ  ಹಿ॒ಮವ॑ನ್ತೋ  ಮಹಿ॒ತ್ವಾ  ಯಸ್ಯ॑  ಸಮು॒ದ್ರಗ್ಂ
ರ॒ಸಯಾ॑  ಸ॒ಹಾ - [ಸ॒ಹ , ಆ॒ಹುಃ  । ] 32

-ಽಽಹುಃ  ।  ಯಸ್ಯೇ॒ಮಾಃ  ಪ್ರ॒ದಿಶೋ॒  ಯಸ್ಯ॑  ಬಾ॒ಹೂ  ಕಸ್ಮೈ॑
ದೇ॒ವಾಯ॑  ಹ॒ವಿಷಾ॑  ವಿಧೇಮ  ॥  ಯ -ಙ್ಕ್ರನ್ದ॑ಸೀ॒  ಅವ॑ಸಾ
ತಸ್ತಭಾ॒ನೇ  ಅ॒ಭ್ಯೈಖ್ಷೇ॑ತಾ॒ -ಮ್ಮನ॑ಸಾ॒  ರೇಜ॑ಮಾನೇ  ।
ಯತ್ರಾಧಿ॒  ಸೂರ॒  ಉದಿ॑ತೌ॒  ವ್ಯೇತಿ॒  ಕಸ್ಮೈ॑  ದೇ॒ವಾಯ॑
ಹ॒ವಿಷಾ॑  ವಿಧೇಮ  ॥  ಯೇನ॒  ದ್ಯೌರು॒ಗ್ರಾ  ಪೃ॑ಥಿ॒ವೀ  ಚ॑
ದೃ॒ಢೇ  ಯೇನ॒  ಸು॒ವ॑ -ಸ್ಸ್ತಭಿ॒ತಂ -ಯೇಁನ॒  ನಾಕಃ॑  ।  ಯೋ
ಅ॒ನ್ತರಿ॑ಖ್ಷೇ॒  ರಜ॑ಸೋ  ವಿ॒ಮಾನ Qಃಕಸ್ಮೈ॑  ದೇ॒ವಾಯ॑
ಹ॒ವಿಷಾ॑  ವಿಧೇಮ  ॥  ಆಪೋ॑  ಹ॒  ಯನ್ಮ॑ಹ॒ತೀ  ರ್ವಿಶ್ವ॒ - [
ಯನ್ಮ॑ಹ॒ತೀ  ರ್ವಿಶ್ವ᳚ಮ್ , ಅಯ॒ -ನ್ದಖ್ಷ॒ -ನ್ದಧಾ॑ನಾ ] 33

-ಮಾಯ॒ -ನ್ದಖ್ಷ॒ -ನ್ದಧಾ॑ನಾ  ಜ॒ನಯ॑ನ್ತೀರ॒ಗ್ನಿಮ್  ।
ತತೋ॑  ದೇ॒ವಾನಾ॒ -ನ್ನಿರ॑ವರ್ತ॒ತಾಸು॒ರೇಕಃ॒  ಕಸ್ಮೈ॑
ದೇ॒ವಾಯ॑  ಹ॒ವಿಷಾ॑  ವಿಧೇಮ  ॥  ಯಶ್ಚಿ॒ದಾಪೋ॑  ಮಹಿ॒ನಾ
ಪ॒ರ್ಯಪ॑ಶ್ಯ॒ -ದ್ದಖ್ಷ॒ -ನ್ದಧಾ॑ನಾ
ಜ॒ನಯ॑ನ್ತೀರ॒ಗ್ನಿಮ್  ।  ಯೋ  ದೇ॒ವೇಷ್ವಧಿ॑  ದೇ॒ವ  ಏಕ॒
ಆಸೀ॒ -ತ್ಕಸ್ಮೈ॑  ದೇ॒ವಾಯ॑  ಹ॒ವಿಷಾ॑  ವಿಧೇಮ  ॥  34 ॥
(ಅ॒ಗ್ನೇ -ಸ್ಸ  – ಸರ॑ಸ್ವತೀ॒  – ದ್ಯಾಗ್ಂ  – ಸ॒ಹ  –



ವಿಶ್ವಂ॒  – ಚತು॑ಸ್ತ್ರಿಗ್ಂಶಚ್ಚ ) (ಅ . 8)

(ಊ॒ರ್ಧ್ವಾ  – ಯಃ  ಪ್ರಾ॑ಣ॒ತೋ  – ಯ  ಆ᳚ತ್ಮ॒ದಾ  – ಯಸ್ಯೇ॒ಮೇ  –
ಯಙ್ಕ್ರನ್ದ॑ಸೀ॒  – ಯೇನ॒  ದ್ಯೌ - ರಾಪೋ॑  ಹ॒  ಯತ್  – ತತೋ॑
ದೇ॒ವಾನಾಂ॒  – ​ಯಁಶ್ಚಿ॒ದಾಪೋ॒  – ಯೋ  ದೇ॒ವೇಷು॒  – ನವ॑  )

ಆಕೂ॑ತಿಮ॒ಗ್ನಿ -ಮ್ಪ್ರ॒ಯುಜ॒ಗ್ಗ್॒  ಸ್ವಾಹಾ॒  ಮನೋ॑
ಮೇ॒ಧಾಮ॒ಗ್ನಿ -ಮ್ಪ್ರ॒ಯುಜ॒ಗ್ಗ್॒  ಸ್ವಾಹಾ॑  ಚಿ॒ತ್ತಂ -
ವಿಁಜ್ಞಾ॑ತಮ॒ಗ್ನಿ -ಮ್ಪ್ರ॒ಯುಜ॒ಗ್ಗ್॒  ಸ್ವಾಹಾ॑
ವಾ॒ಚೋ  ವಿಧೃ॑ತಿಮ॒ಗ್ನಿ -ಮ್ಪ್ರ॒ಯುಜ॒ಗ್ಗ್॒  ಸ್ವಾಹಾ᳚
ಪ್ರ॒ಜಾಪ॑ತಯೇ॒  ಮನ॑ವೇ॒  ಸ್ವಾಹಾ॒ -ಽಗ್ನಯೇ॑
ವೈಶ್ವಾನ॒ರಾಯ॒  ಸ್ವಾಹಾ॒  ವಿಶ್ವೇ॑  ದೇ॒ವಸ್ಯ॑
ನೇ॒ತುರ್ಮರ್ತೋ॑  ವೃಣೀತ  ಸ॒ಖ್ಯಂ -ವಿಁಶ್ವೇ॑  ರಾ॒ಯ
ಇ॑ಷುದ್ಧ್ಯಸಿ  ದ್ಯು॒ಮ್ನಂ -ವೃಁ॑ಣೀತ  ಪು॒ಷ್ಯಸೇ॒
ಸ್ವಾಹಾ॒  ಮಾ  ಸು  ಭಿ॑ತ್ಥಾ॒  ಮಾ  ಸು  ರಿ॑ಷೋ॒  ದೃಗ್ಂಹ॑ಸ್ವ
ವೀ॒ಡಯ॑ಸ್ವ॒  ಸು  ।  ಅಮ್ಬ॑  ಧೃಷ್ಣು  ವೀ॒ರಯ॑ಸ್ವಾ॒ - [
ವೀ॒ರಯ॑ಸ್ವ , ಅ॒ಗ್ನಿಶ್ಚೇ॒ದ -ಙ್ಕ॑ರಿಷ್ಯಥಃ  । ] 35

-ಽಗ್ನಿಶ್ಚೇ॒ದ -ಙ್ಕ॑ರಿಷ್ಯಥಃ  ॥  ದೃಗ್ಂಹ॑ಸ್ವ  ದೇವಿ
ಪೃಥಿವಿ  ಸ್ವ॒ಸ್ತಯ॑  ಆಸು॒ರೀ  ಮಾ॒ಯಾ  ಸ್ವ॒ಧಯಾ॑  ಕೃ॒ತಾ -
ಽಸಿ॑  ।  ಜುಷ್ಟ॑ -ನ್ದೇ॒ವಾನಾ॑ಮಿ॒ದಮ॑ಸ್ತು
ಹ॒ವ್ಯಮರಿ॑ಷ್ಟಾ॒  ತ್ವಮುದಿ॑ಹಿ  ಯ॒ಜ್ಞೇ  ಅ॒ಸ್ಮಿನ್ನ್  ॥
ಮಿತ್ರೈ॒ತಾಮು॒ಖಾ -ನ್ತ॑ಪೈ॒ಷಾ  ಮಾ  ಭೇ॑ದಿ  ।  ಏ॒ತಾ -ನ್ತೇ॒
ಪರಿ॑  ದದಾ॒ಮ್ಯಭಿ॑ತ್ತ್ಯೈ  ॥  ದ್ರ್ವ॑ನ್ನ -
ಸ್ಸ॒ರ್ಪಿರಾ॑ಸುತಿಃ  ಪ್ರ॒ತ್ನೋ  ಹೋತಾ॒  ವರೇ᳚ಣ್ಯಃ  ।
ಸಹ॑ಸಸ್ಪು॒ತ್ರೋ  ಅದ್ಭು॑ತಃ  ॥  ಪರ॑ಸ್ಯಾ॒  ಅಧಿ॑  ಸಂ॒ ​ವಁತೋ
-ಽವ॑ರಾಗ್ಂ  ಅ॒ಭ್ಯಾ  [ಅ॒ಭ್ಯಾ , ತ॒ರ॒  । ] 36

ತ॑ರ  ।  ಯತ್ರಾ॒ಹಮಸ್ಮಿ॒  ತಾಗ್ಂ  ಅ॑ವ  ॥  ಪ॒ರ॒ಮಸ್ಯಾಃ᳚
ಪರಾ॒ವತೋ॑  ರೋ॒ಹಿದ॑ಶ್ವ  ಇ॒ಹಾ -ಽಗ॑ಹಿ  ।  ಪು॒ರೀ॒ಷ್ಯಃ॑
ಪುರುಪ್ರಿ॒ಯೋ -ಽಗ್ನೇ॒  ತ್ವ -ನ್ತ॑ರಾ॒  ಮೃಧಃ॑  ॥  ಸೀದ॒  ತ್ವ -
ಮ್ಮಾ॒ತುರ॒ಸ್ಯಾ  ಉ॒ಪಸ್ಥೇ॒  ವಿಶ್ವಾ᳚ನ್ಯಗ್ನೇ
ವ॒ಯುನಾ॑ನಿ  ವಿ॒ದ್ವಾನ್  ।  ಮೈನಾ॑ಮ॒ರ್ಚಿಷಾ॒  ಮಾ  ತಪ॑ಸಾ॒
-ಽಭಿ  ಶೂ॑ಶುಚೋ॒ -ಽನ್ತರ॑ಸ್ಯಾಗ್ಂ  ಶು॒ಕ್ರ
ಜ್ಯೋ॑ತಿ॒ರ್ವಿ  ಭಾ॑ಹಿ  ॥  ಅ॒ನ್ತರ॑ಗ್ನೇ  ರು॒ಚಾ
ತ್ವಮು॒ಖಾಯೈ॒  ಸದ॑ನೇ॒  ಸ್ವೇ  ।  ತಸ್ಯಾ॒ಸ್ತ್ವಗ್ಂ
ಹರ॑ಸಾ॒  ತಪ॒ನ್  ಜಾತ॑ವೇದ -ಶ್ಶಿ॒ವೋ  ಭ॑ವ  ॥  ಶಿ॒ವೋ
ಭೂ॒ತ್ವಾ  ಮಹ್ಯ॑ಮ॒ಗ್ನೇ -ಽಥೋ॑  ಸೀದ  ಶಿ॒ವಸ್ತ್ವಮ್  ।
ಶಿ॒ವಾಃ  ಕೃ॒ತ್ವಾ  ದಿಶ॒ -ಸ್ಸರ್ವಾ॒ -ಸ್ಸ್ವಾಂ -
ಯೋಁನಿ॑ಮಿ॒ಹಾ -ಽಽಸ॑ದಃ  ॥  37 ॥
(ವೀ॒ರಯ॒ಸ್ವಾ  – ಽಽ  – ತಪ॑ನ್  – ವಿಗ್ಂಶ॒ತಿಶ್ಚ॑ ) (ಅ . 9)



ಯದ॑ಗ್ನೇ॒  ಯಾನಿ॒  ಕಾನಿ॒  ಚಾ -ಽಽತೇ॒  ದಾರೂ॑ಣಿ
ದ॒ದ್ಧ್ಮಸಿ॑  ।  ತದ॑ಸ್ತು॒  ತುಭ್ಯ॒ಮಿ -ದ್ಘೃ॒ತ -
ನ್ತಜ್ಜು॑ಷಸ್ವ  ಯವಿಷ್ಠ್ಯ  ॥
ಯದತ್ತ್ಯು॑ಪ॒ಜಿಹ್ವಿ॑ಕಾ॒  ಯದ್ವ॒ಮ್ರೋ  ಅ॑ತಿ॒ಸರ್ಪ॑ತಿ
।  ಸರ್ವ॒ -ನ್ತದ॑ಸ್ತು  ತೇ  ಘೃ॒ತ -ನ್ತಜ್ಜು॑ಷಸ್ವ
ಯವಿಷ್ಠ್ಯ  ॥  ರಾತ್ರಿಗ್ಂ॑  ರಾತ್ರಿ॒ಮಪ್ರ॑ಯಾವ॒ -
ಮ್ಭರ॒ನ್ತೋ -ಽಶ್ವಾ॑ಯೇವ॒  ತಿಷ್ಠ॑ತೇ  ಘಾ॒ಸಮ॑ಸ್ಮೈ  ।
ರಾ॒ಯಸ್ಪೋಷೇ॑ಣ॒  ಸಮಿ॒ಷಾ  ಮದ॒ನ್ತೋ -ಽಗ್ನೇ॒  ಮಾ  ತೇ॒
ಪ್ರತಿ॑ವೇಶಾ  ರಿಷಾಮ  ॥  ನಾಭಾ॑  [ನಾಭಾ᳚ , ಪೃ॒ಥಿ॒ವ್ಯಾ -
ಸ್ಸ॑ಮಿಧಾ॒ನ -] 38

ಪೃಥಿ॒ವ್ಯಾ -ಸ್ಸ॑ಮಿಧಾ॒ನ -ಮ॒ಗ್ನಿಗ್ಂ  ರಾ॒ಯಸ್ಪೋಷಾ॑ಯ
ಬೃಹ॒ತೇ  ಹ॑ವಾಮಹೇ  ।  ಇ॒ರ॒ಮ್ಮ॒ದ -ಮ್ಬೃ॒ಹದು॑ಕ್ಥಂ॒ -
ಯಁಜ॑ತ್ರ॒ -ಞ್ಜೇತಾ॑ರಮ॒ಗ್ನಿ -ಮ್ಪೃತ॑ನಾಸು  ಸಾಸ॒ಹಿಮ್  ॥
ಯಾ -ಸ್ಸೇನಾ॑  ಅ॒ಭೀತ್ವ॑ರೀರಾ -ವ್ಯಾ॒ಧಿನೀ॒ -ರುಗ॑ಣಾ  ಉ॒ತ
।  ಯೇ  ಸ್ತೇ॒ನಾ  ಯೇ  ಚ॒  ತಸ್ಕ॑ರಾ॒ಸ್ತಾಗ್ ​ಸ್ತೇ॑  ಅ॒ಗ್ನೇ -
ಽಪಿ॑  ದಧಾಮ್ಯಾ॒ಸ್ಯೇ᳚  ॥  ದಗ್ಗ್ ​ಷ್ಟ್ರಾ᳚ಭ್ಯಾ -
ಮ್ಮ॒ಲಿಮ್ಲೂ॒ನ್  ಜಮ್ಭ್ಯೈ॒ -ಸ್ತಸ್ಕ॑ರಾಗ್ಂ  ಉ॒ತ  ।
ಹನೂ᳚ಭ್ಯಾಗ್ ​ ಸ್ತೇ॒ನಾನ್ -ಭ॑ಗವ॒ಸ್ತಾಗ್ ​-ಸ್ತ್ವ -
ಙ್ಖಾ॑ದ॒  ಸುಖಾ॑ದಿತಾನ್  ॥  ಯೇ  ಜನೇ॑ಷು  ಮ॒ಲಿಮ್ಲ॑ವ -
ಸ್ಸ್ತೇ॒ನಾಸ॒ -ಸ್ತಸ್ಕ॑ರಾ॒  ವನೇ᳚  ।  ಯೇ  [ ] 39

ಕಖ್ಷೇ᳚ಷ್ವಘಾ॒  ಯವ॒ಸ್ತಾಗ್ ​ಸ್ತೇ॑  ದಧಾಮಿ॒  ಜಮ್ಭ॑ಯೋಃ  ॥
ಯೋ  ಅ॒ಸ್ಮಭ್ಯ॑ಮರಾತೀ॒ಯಾ -ದ್ಯಶ್ಚ॑  ನೋ॒  ದ್ವೇಷ॑ತೇ॒
ಜನಃ॑  ।  ನಿನ್ದಾ॒ದ್ಯೋ  ಅ॒ಸ್ಮಾ -ನ್ದಿಫ್ಸಾ᳚ಚ್ಚ॒  ಸರ್ವ॒ -
ನ್ತ -ಮ್ಮ॑ಸ್ಮ॒ಸಾ  ಕು॑ರು  ॥  ಸಗ್ಂಶಿ॑ತ -ಮ್ಮೇ॒  ಬ್ರಹ್ಮ॒
ಸಗ್ಂಶಿ॑ತಂ -ವೀಁ॒ರ್ಯ॑ -ಮ್ಬಲ᳚ಮ್  ।  ಸಗ್ಂಶಿ॑ತ -
ಙ್ಖ್ಷ॒ತ್ರ -ಞ್ಜಿ॒ಷ್ಣು  ಯಸ್ಯಾ॒ -ಽಹಮಸ್ಮಿ॑
ಪು॒ರೋಹಿ॑ತಃ  ॥  ಉದೇ॑ಷಾ -ಮ್ಬಾ॒ಹೂ  ಅ॑ತಿರ॒ಮುದ್ವರ್ಚ॒
ಉದೂ॒  ಬಲ᳚ಮ್  ।  ಖ್ಷಿ॒ಣೋಮಿ॒  ಬ್ರಹ್ಮ॑ಣಾ॒ -
ಽಮಿತ್ರಾ॒ನುನ್ನ॑ಯಾಮಿ॒  [-ಽಮಿತ್ರಾ॒ -ನುನ್ನ॑ಯಾಮಿ ,
ಸ್ವಾಗ್ಂ  ಅ॒ಹಮ್  । ] 40

ಸ್ವಾಗ್ಂ  ಅ॒ಹಮ್  ॥  ದೃ॒ಶಾ॒ನೋ  ರು॒ಕ್ಮ  ಉ॒ರ್ವ್ಯಾ
ವ್ಯ॑ದ್ಯೌದ್ದು॒ರ್ಮರ್ ​ಷ॒ಮಾಯು॑ -ಶ್ಶ್ರಿ॒ಯೇ  ರು॑ಚಾ॒ನಃ
।  ಅ॒ಗ್ನಿರ॒ಮೃತೋ॑  ಅಭವ॒ದ್ವಯೋ॑ -ಭಿ॒ರ್ಯದೇ॑ನ॒ -
ನ್ದ್ಯೌರಜ॑ನಯ -ಥ್ಸು॒ರೇತಾಃ᳚  ॥  ವಿಶ್ವಾ॑  ರೂ॒ಪಾಣಿ॒
ಪ್ರತಿ॑  ಮುಞ್ಚತೇ  ಕ॒ವಿಃ  ಪ್ರಾ -ಽಸಾ॑ವೀದ್ಭ॒ದ್ರ -
ನ್ದ್ವಿ॒ಪದೇ॒  ಚತು॑ಷ್ಪದೇ  ।  ವಿ  ನಾಕ॑ಮಖ್ಯ -ಥ್ಸವಿ॒ತಾ
ವರೇ॒ಣ್ಯೋ -ಽನು॑  ಪ್ರ॒ಯಾಣ॑ಮು॒ಷಸೋ॒  ವಿ॑ರಾಜತಿ  ॥
ನಕ್ತೋ॒ಷಾಸಾ॒  ಸಮ॑ನಸಾ॒  ವಿರೂ॑ಪೇ  ಧಾ॒ಪಯೇ॑ತೇ॒



ಶಿಶು॒ಮೇಕಗ್ಂ॑  ಸಮೀ॒ಚೀ  ।  ದ್ಯಾವಾ॒  ಖ್ಷಾಮಾ॑  ರು॒ಕ್ಮೋ  [
ರು॒ಕ್ಮಃ , ಅ॒ನ್ತರ್ವಿ  ಭಾ॑ತಿ ] 41

ಅ॒ನ್ತರ್ವಿ  ಭಾ॑ತಿ  ದೇ॒ವಾ  ಅ॒ಗ್ನಿ -ನ್ಧಾ॑ರಯ -
ನ್ದ್ರವಿಣೋ॒ದಾಃ  ॥  ಸು॒ಪ॒ರ್ಣೋ॑ -ಽಸಿ  ಗ॒ರುತ್ಮಾ᳚ -
ನ್ತ್ರಿ॒ವೃತ್ತೇ॒  ಶಿರೋ॑  ಗಾಯ॒ತ್ರ -ಞ್ಚಖ್ಷು॒ -
ಸ್ಸ್ತೋಮ॑  ಆ॒ತ್ಮಾ  ಸಾಮ॑  ತೇ  ತ॒ನೂರ್ವಾ॑ಮದೇ॒ವ್ಯ -
ಮ್ಬೃ॑ಹ -ದ್ರಥನ್ತ॒ರೇ  ಪ॒ಖ್ಷೌ  ಯ॑ಜ್ಞಾಯ॒ಜ್ಞಿಯ॒ -
ಮ್ಪುಚ್ಛ॒ -ಞ್ಛನ್ದಾ॒ಗ್॒ಸ್ಯಙ್ಗಾ॑ನಿ॒  ಧಿಷ್ಣಿ॑ಯಾ -
ಶ್ಶ॒ಫಾ  ಯಜೂಗ್ಂ॑ಷಿ॒  ನಾಮ॑  ॥  ಸು॒ಪ॒ರ್ಣೋ॑ -ಽಸಿ
ಗ॒ರುತ್ಮಾ॒ -ನ್ದಿವ॑ -ಙ್ಗಚ್ಛ॒  ಸುವಃ॑  ಪತ  ॥  42 ॥
(ನಾಭಾ॒  – ವನೇ॒  ಯೇ  – ನ॑ಯಾಮಿ॒  – ಖ್ಷಾಮಾ॑  ರು॒ಕ್ಮೋ᳚  –
ಽಷ್ಟಾತ್ರಿಗ್ಂ॑ಶಚ್ಚ ) (ಅ . 10)

ಅಗ್ನೇ॒  ಯಂ -ಯಁ॒ಜ್ಞಮ॑ದ್ಧ್ವ॒ರಂ -ವಿಁ॒ಶ್ವತಃ॑
ಪರಿ॒ಭೂರಸಿ॑  ।  ಸ  ಇದ್ದೇ॒ವೇಷು॑  ಗಚ್ಛತಿ  ॥  ಸೋಮ॒
ಯಾಸ್ತೇ॑  ಮಯೋ॒ಭುವ॑  ಊ॒ತಯ॒ -ಸ್ಸನ್ತಿ॑  ದಾ॒ಶುಷೇ᳚  ।
ತಾಭಿ॑ರ್ನೋ -ಽವಿ॒ತಾ  ಭ॑ವ  ॥  ಅ॒ಗ್ನಿರ್ಮೂ॒ರ್ಧಾ  ಭುವಃ॑  ॥
ತ್ವನ್ನ॑ -ಸ್ಸೋಮ॒  , ಯಾ  ತೇ॒  ಧಾಮಾ॑ನಿ  ॥  ತ -
ಥ್ಸ॑ವಿ॒ತುರ್ವರೇ᳚ಣ್ಯ॒ -ಮ್ಭರ್ಗೋ॑  ದೇ॒ವಸ್ಯ॑  ಧೀಮಹಿ  ।
ಧಿಯೋ॒  ಯೋ  ನಃ॑  ಪ್ರಚೋ॒ದಯಾ᳚ತ್  ॥  ಅಚಿ॑ತ್ತೀ॒
ಯಚ್ಚ॑ಕೃ॒ಮಾ  ದೈವ್ಯೇ॒  ಜನೇ॑  ದೀ॒ನೈರ್ದಖ್ಷೈಃ॒
ಪ್ರಭೂ॑ತೀ  ಪೂರುಷ॒ತ್ವತಾ᳚  ।  43

ದೇ॒ವೇಷು॑  ಚ  ಸವಿತ॒ರ್ಮಾನು॑ಷೇಷು  ಚ॒  ತ್ವನ್ನೋ॒  ಅತ್ರ॑
ಸುವತಾ॒ದನಾ॑ಗಸಃ  ॥  ಚೋ॒ದ॒ಯಿ॒ತ್ರೀ  ಸೂ॒ನೃತಾ॑ನಾ॒ -
ಞ್ಚೇತ॑ನ್ತೀ  ಸುಮತೀ॒ನಾಮ್  ।  ಯ॒ಜ್ಞ -ನ್ದ॑ಧೇ॒  ಸರ॑ಸ್ವತೀ
॥  ಪಾವೀ॑ರವೀ  ಕ॒ನ್ಯಾ॑  ಚಿ॒ತ್ರಾಯು॒ -ಸ್ಸರ॑ಸ್ವತೀ
ವೀ॒ರಪ॑ತ್ನೀ॒  ಧಿಯ॑ -ನ್ಧಾತ್  ।  ಗ್ನಾಭಿ॒ರಚ್ಛಿ॑ದ್ರಗ್ಂ
ಶರ॒ಣಗ್ಂ  ಸ॒ಜೋಷಾ॑  ದುರಾ॒ಧರ್ ​ಷ॑ -ಙ್ಗೃಣ॒ತೇ  ಶರ್ಮ॑
ಯಗ್ಂಸತ್  ॥  ಪೂ॒ಷಾ  ಗಾ  ಅನ್ವೇ॑ತು  ನಃ  ಪೂ॒ಷಾ
ರ॑ಖ್ಷ॒ತ್ವರ್ವ॑ತಃ  ।  ಪೂ॒ಷಾ  ವಾಜಗ್ಂ॑  ಸನೋತು  ನಃ  ॥
ಶು॒ಕ್ರ -ನ್ತೇ॑  ಅ॒ನ್ಯದ್ಯ॑ಜ॒ತ -ನ್ತೇ॑  ಅ॒ನ್ಯ - [ಅ॒ನ್ಯತ್ ,
ವಿಷು॑ರೂಪೇ॒  ಅಹ॑ನೀ॒  ದ್ಯೌರಿ॑ವಾಸಿ  । ] 44

-ದ್ವಿಷು॑ರೂಪೇ॒  ಅಹ॑ನೀ॒  ದ್ಯೌರಿ॑ವಾಸಿ  ।  ವಿಶ್ವಾ॒  ಹಿ
ಮಾ॒ಯಾ  ಅವ॑ಸಿ  ಸ್ವಧಾವೋ  ಭ॒ದ್ರಾ  ತೇ॑  ಪೂಷನ್ನಿ॒ಹ
ರಾ॒ತಿರ॑ಸ್ತು  ॥  ತೇ॑ -ಽವರ್ಧನ್ತ॒  ಸ್ವತ॑ವಸೋ  ಮಹಿತ್ವ॒ನಾ
ಽಽನಾಕ॑ -ನ್ತ॒ಸ್ಥುರು॒ರು  ಚ॑ಕ್ರಿರೇ॒  ಸದಃ॑  ।  ವಿಷ್ಣು॒
ರ್ಯದ್ಧಾ -ಽಽವ॒ -ದ್ವೃಷ॑ಣ -ಮ್ಮದ॒ಚ್ಯುತಂ॒ -ವಁಯೋ॒  ನ
ಸೀ॑ದ॒ನ್ನಧಿ॑  ಬ॒ರ್॒ಹಿಷಿ॑  ಪ್ರಿ॒ಯೇ  ॥



ಪ್ರಚಿ॒ತ್ರಮ॒ರ್ಕ -ಙ್ಗೃ॑ಣ॒ತೇ  ತು॒ರಾಯ॒  ಮಾರು॑ತಾಯ॒
ಸ್ವತ॑ವಸೇ  ಭರದ್ಧ್ವಮ್  ।  ಯೇ  ಸಹಾಗ್ಂ॑ಸಿ॒  ಸಹ॑ಸಾ॒
ಸಹ॑ನ್ತೇ॒  [ಸಹ॑ನ್ತೇ , ರೇಜ॑ತೇ  ಅಗ್ನೇ  ಪೃಥಿ॒ವೀ
ಮ॒ಖೇಭ್ಯಃ॑  । ] 45

ರೇಜ॑ತೇ  ಅಗ್ನೇ  ಪೃಥಿ॒ವೀ  ಮ॒ಖೇಭ್ಯಃ॑  ॥  ವಿಶ್ವೇ॑  ದೇ॒ವಾ
ವಿಶ್ವೇ॑  ದೇವಾಃ  ॥  ದ್ಯಾವಾ॑  ನಃ  ಪೃಥಿ॒ವೀ  ಇ॒ಮಗ್ಂ
ಸಿ॒ದ್ಧ್ರಮ॒ದ್ಯ  ದಿ॑ವಿ॒ಸ್ಪೃಶ᳚ಮ್  ।  ಯ॒ಜ್ಞ -
ನ್ದೇ॒ವೇಷು॒  ಯಚ್ಛತಾಮ್  ॥  ಪ್ರ  ಪೂ᳚ರ್ವ॒ಜೇ  ಪಿ॒ತರಾ॒
ನವ್ಯ॑ಸೀಭಿರ್ಗೀ॒ರ್ಭಿಃ  ಕೃ॑ಣುದ್ಧ್ವ॒ಗ್ಂ॒  ಸದ॑ನೇ
ಋ॒ತಸ್ಯ॑  ।  ಆ  ನೋ᳚  ದ್ಯಾವಾಪೃಥಿವೀ॒  ದೈವ್ಯೇ॑ನ॒  ಜನೇ॑ನ
ಯಾತ॒ -ಮ್ಮಹಿ॑  ವಾಂ॒ -ವಁರೂ॑ಥಮ್  ॥  ಅ॒ಗ್ನಿಗ್ಗ್ ​
ಸ್ತೋಮೇ॑ನ  ಬೋಧಯ  ಸಮಿಧಾ॒ನೋ  ಅಮ॑ರ್ತ್ಯಮ್  ।  ಹ॒ವ್ಯಾ
ದೇ॒ವೇಷು॑  ನೋ  ದಧತ್  ॥  ಸ  ಹ॑ವ್ಯ॒ವಾಡಮ॑ರ್ತ್ಯ
ಉ॒ಶಿಗ್ದೂ॒ತಶ್ಚನೋ॑ಹಿತಃ  ।  ಅ॒ಗ್ನಿರ್ಧಿ॒ಯಾ
ಸಮೃ॑ಣ್ವತಿ  ॥  ಶನ್ನೋ॑  ಭವನ್ತು॒ , ವಾಜೇ॑ವಾಜೇ  ॥  46 ॥
(ಪು॒ರು॒ಷ॒ತ್ವತಾ॑  – ಯಜ॒ತನ್ತೇ॑  ಅ॒ನ್ಯಥ್  –
ಸಹ॑ನ್ತೇ॒  – ಚನೋ॑ಹಿತೋ॒  – ಽಷ್ಟೌ  ಚ॑  ) (ಅ . 11)

(ಯು॒ಞ್ಜಾ॒ನ  – ಇ॒ಮಾಮ॑ಗೃಭ್ಣನ್  – ದೇ॒ವಸ್ಯ॒  – ಸನ್ತೇ॒  – ವಿ
ಪಾಜ॑ಸಾ॒  – ವಸ॑ವಸ್ತ್ವಾ॒  – ಸಮಾ᳚ಸ್ತ್ವೋ॒  – ರ್ಧ್ವಾ  –
ಅ॒ಸ್ಯಾಕೂ॑ತಿಂ॒  – ​ಯಁದ॑ಗ್ನೇ॒  ಯಾನ್  – ಯಗ್ನೇ॒  ಯಂ -
ಯಁ॒ಜ್ಞ  – ಮೇಕಾ॑ದಶ )

(ಯು॒ಞ್ಜಾ॒ನೋ  – ವರ್ಮ॑  ಚ  ಸ್ಥ  – ಆದಿ॒ತ್ಯಸ್ತ್ವಾ॒  –
ಭಾರ॑ತೀ॒  – ಸ್ವಾಗ್ಂ  ಅ॒ಹಗ್ಂ  – ಷಟ್ಚ॑ತ್ವಾರಿಗ್ಂಶತ್  )

(ಯು॒ಞ್ಜಾ॒ನೋ , ವಾಜೇ॑ವಾಜೇ )

॥  ಹರಿಃ॑  ಓಮ್  ॥

॥  ಕೃಷ್ಣ  ಯಜುರ್ವೇದೀಯ  ತೈತ್ತಿರೀಯ  ಸಂಹಿತಾಯಾ -ಞ್ಚತುರ್ಥ
ಕಾಣ್ಡೇ  ಪ್ರಥಮಃ  ಪ್ರಶ್ನ -ಸ್ಸಮಾಪ್ತಃ  ॥

